
Objettiv ta’ dan l-Istandard u għal liema impriżi japplika 

1. L-objettiv ta’ dan l-istandard tar-rapportar dwar is-sostenibbiltà għall-użu volontarju (“Standard Volontarju”) 

huwa li jgħin lill-impriżi mhux soġġetti għal rekwiżiti ta’ rapportar dwar is-sostenibbiltà f’dawn kollha li 

ġejjin: 

(a) l-għoti ta’ informazzjoni li tgħin biex jiġu ssodisfati l-ħtiġijiet tad-data tal-impriżi soġġetti għal 

rekwiżiti obbligatorji ta’ rapportar skont id-Direttiva 2013/34/UE tal-Parlament Ewropew u tal-

Kunsill (id-Direttiva dwar il-Kontabilità)1 li titlob informazzjoni dwar is-sostenibbiltà mingħand l-

impriżi fil-katina tal-valur tagħhom; 

(b) fl-għoti ta’ informazzjoni li tgħin biex jiġu ssodisfati l-ħtiġijiet tad-data tal-banek u tal-investituri, u 

b’hekk tgħin lill-impriżi fl-aċċess tagħhom għall-finanzjament; 

(c) fit-titjib tal-ġestjoni tal-kwistjonijiet ta’ sostenibbiltà li jiffaċċjaw, jiġifieri sfidi ambjentali u soċjali 

bħat-tniġġis, is-saħħa u s-sikurezza tal-forza tax-xogħol. Dan se jappoġġa t-tkabbir kompetittiv 

tagħhom u jtejjeb ir-reżiljenza tagħhom fuq terminu qasir, medju u twil; 

(d) fil-kontribut għal ekonomija aktar sostenibbli u inklużiva. 

2. Dan l-Istandard huwa volontarju. Hija maħsuba għal impriżi2 li, fid-dati tal-karta tal-bilanċ tagħhom, ma 

jaqbżux għadd medju ta’ 1 000 impjegat matul is-sena finanzjarja preċedenti. 

3. Dan l-Istandard ikopri l-istess kwistjonijiet ta’ sostenibbiltà bħall-Istandards Ewropej ta’ Rapportar dwar is-

Sostenibbiltà (ESRS)3. Madankollu, huwa proporzjonat u għalhekk iqis il-kapaċitajiet u l-karatteristiċi 

fundamentali tal-impriżi li għalihom huwa maħsub, inklużi l-mikroimpriżi. 

4. Il-konsistenza mal-ESRS ġiet ikkunsidrata bir-reqqa fit-tħejjija ta’ dan l-Istandard filwaqt li ġew iddefiniti 

rekwiżiti proporzjonati. Dan l-Istandard ma jimponix obbligi ta’ rapportar legali għall-kuntrarju tal-ESRS. 

5. L-impriżi jistgħu jaċċessaw informazzjoni prattika dwar l-applikazzjoni ta’ dan l-Istandard Volontarju fuq is-

sit web u fiċ-Ċentru tal-Għarfien tal-EFRAG. Dawn ir-riżorsi jipprovdu gwida u appoġġ, inklużi mudelli 

rilevanti, fir-rigward ta’ dan l-istandard tar-rapportar dwar is-sostenibbiltà. 

Struttura ta’ dan l-Istandard  

6. Dan l-Istandard għandu żewġ moduli li l-impriża tista’ tuża biex tħejji r-rapport tagħha dwar is-sostenibbiltà: 

(a) Modulu Bażiku: Divulgazzjonijiet B1 u B2 u Metriki Bażiċi (B3 sa B11). Dan il-modulu huwa l-

approċċ fil-mira għall-mikroimpriżi u jikkostitwixxi rekwiżit minimu għal impriżi oħra; u   

(b) Modulu Komprensiv: dan il-modulu jistabbilixxi l-punti tad-data flimkien mad-divulgazzjonijiet B1-

B11, li x’aktarx jintalbu mill-banek, mill-investituri u mill-klijenti korporattivi tal-impriża flimkien 

mal-Modulu Bażiku. 

Il-paragrafu 27 ta’ hawn taħt juri l-għażliet disponibbli għat-tħejjija ta’ rapport dwar is-sostenibbiltà bl-

użu ta’ dan l-Istandard billi jadotta wieħed jew iż-żewġ moduli.  

7. L-applikazzjoni tal-Modulu Bażiku hija prerekwiżit għall-applikazzjoni tal-Modulu Komprensiv. 

 
1 Id-Direttiva 2013/34/UE tal-Parlament Ewropew u tal-Kunsill tas-26 ta’ Ġunju 2013 dwar id-dikjarazzjonijiet finanzjarji 

annwali, id-dikjarazzjonijiet finanzjarji kkonsolidati u r-rapporti relatati ta’ ċerti tipi ta’ impriżi, u li temenda d-Direttiva 

2006/43/KE tal-Parlament Ewropew u tal-Kunsill u li tħassar id-Direttivi tal-Kunsill 78/660/KEE u 83/349/KEE (ĠU L 182, 

29.6.2013, p. 19, ELI: http://data.europa.eu/eli/dir/2013/34/oj). Ir-rekwiżiti ta’ rapportar dwar is-sostenibbiltà ddaħħlu fid-

Direttiva 2013/34/UE permezz tad-Direttiva (UE) 2022/2464 tal-Parlament Ewropew u tal-Kunsill tal-14 ta’ Diċembru 2022 

(id-Direttiva dwar ir-Rapportar Korporattiv dwar is-Sostenibbiltà jew CSRD) (ĠU L 322, 16.12.2022, p. 15, ELI: 

http://data.europa.eu/eli/dir/2022/2464/oj), u emendata bid-Direttiva (UE) 2026/470 tal-Parlament Ewropew u tal-Kunsill tal-

24 ta’ Frar 2026 (id-Direttiva Omnibus I) (ĠU L, 2026/470, 26.2.2026, ELI: http://data.europa.eu/eli/dir/2026/470/oj). 

2 Dawn jinkludu l-ħaddiema li jaħdmu għal rashom, impriżi mhux inkorporati u mikroimpriżi kkwotati. 

3 Ir-Regolament Delegat tal-Kummissjoni (UE) 2023/2772 tal-31 ta’ Lulju 2023 li jissupplimenta d-Direttiva 2013/34/UE tal-

Parlament Ewropew u tal-Kunsill fir-rigward tal-istandards tar-rapportar dwar is-sostenibbiltà (ĠU L, 2023/2772, 22.12.2023, 

ELI: http://data.europa.eu/eli/reg_del/2023/2772/oj) kif emendat l-aħħar bir-Regolament Delegat tal-Kummissjoni (UE) (EU) 

xxxx/xxxx ta’ xxx li jemenda r-Regolament Delegat (UE) 2023/2772 fir-rigward tas-simplifikazzjoni ta’ ċerti standards tar-

rapportar dwar is-sostenibbiltà (ĠU L, xxxx/xxxx) (ESRS riveduti). [UP: jekk jogħġbok daħħal in-numru, id-data, ir-referenza 

tal-ĠU u n-numru tal-ELI tar-Regolament Delegat C(2026) 5010]. 

http://data.europa.eu/eli/dir/2013/34/oj
http://data.europa.eu/eli/dir/2022/2464/oj
http://data.europa.eu/eli/reg_del/2023/2772/oj

8. Dan l-Istandard fih tipi differenti ta’ punti tad-data, inkluż il-punti tad-data essenzjali li impriża jeħtieġ li 

tirrapporta meta tapplika l-istandard, punti tad-data li huma meħtieġa biss f’ċerti ċirkostanzi speċifikati 

soġġetti għall-prinċipju “jekk applikabbli” deskritt fil-paragrafu 15, punti tad-data li huma volontarji, u punti 

tad-data li għandhom jitqiesu biss meta tiġi rrapportata informazzjoni speċifika għas-settur. Sabiex jiġi żgurat 

li l-istandard ikun proporzjonat għal impriżi ta’ daqsijiet differenti, xi punti tad-data huma volontarji għal 

impriżi b’10 impjegati jew inqas, minkejja li huma punti tad-data essenzjali għal impriżi oħra li japplikaw l-

istandard. L-istandard juża test f’parentesi kwadri biex jidentifika każijiet bħal dawn. 

9. L-Appendiċi A Termini definiti jinkludi d-definizzjonijiet tat-termini użati f’dan l-Istandard. Fl-Istandard 

Volontarju kollu, it-termini definiti fil-glossarju tad-definizzjonijiet (l-Appendiċi A) jitqiegħdu b’tipa grassa 

korsiva, ħlief meta terminu definit jintuża aktar minn darba fl-istess paragrafu. 

Prinċipji għat-tħejjija tar-rapport dwar is-sostenibbiltà (Modulu Bażiku u Komprensiv)  

Konformità ma’ dan l-Istandard 

10. Dan l-Istandard jistabbilixxi rekwiżiti li jippermettu lill-impriża tipprovdi informazzjoni rilevanti dwar dan li 

ġej: 

(a) kif kellha u x’aktarx li se jkollha impatt pożittiv jew negattiv fuq in-nies jew fuq l-ambjent fit-terminu 

qasir, medju jew twil; 

(b) kif il-kwistjonijiet ambjentali u soċjali affettwaw jew x’aktarx li se jaffettwaw il-qagħda finanzjarja, 

il-prestazzjoni u l-flussi tal-flus tagħha fuq perjodu ta’ żmien qasir, medju jew twil.  

11. L-impriża għandha tirrapporta informazzjoni li tkun rilevanti, fidila, komparabbli, tinftiehem u verifikabbli.  

12. Skont it-tip ta’ attivitajiet imwettqa mill-impriża, l-inklużjoni ta’ informazzjoni addizzjonali (metriki u/jew 

divulgazzjonijiet narrattivi) mhux koperta f’dan l-Istandard hija xierqa sabiex tiġi ddivulgata informazzjoni 

relatata mas-sostenibbiltà dwar kwistjonijiet li huma komuni fis-settur tal-impriża (jiġifieri li tipikament 

jiltaqgħu magħhom in-negozji jew l-entitajiet li joperaw f’industrija jew f’qasam speċifiku) jew li huma 

speċifiċi għall-impriża, peress li dan jappoġġa t-tħejjija ta’ informazzjoni rilevanti, leali, komparabbli, li 

tinftiehem u li hija verifikabbli. Dan jinkludi l-kunsiderazzjoni ta’ informazzjoni dwar l-emissjonijiet ta’ 

gassijiet serra tal-Ambitu 3 (ara l-paragrafi 49 sa 52 ta’ dan l-Istandard). L-Appendiċi B jipprovdi lista ta’ 

kwistjonijiet possibbli ta’ sostenibbiltà. 

13. L-impriża tista’ tikkomplementa l-metriki mill-moduli bażiċi u komprensivi b’informazzjoni kwalitattiva 

u/jew kwantitattiva addizzjonali fejn xieraq f’konformità mal-paragrafu 12 ta’ hawn fuq.   

Informazzjoni komparattiva 

14. Mit-tieni sena ta’ rapportar, l-impriża għandha tirrapporta informazzjoni komparattiva fir-rigward tas-sena 

preċedenti ħlief għall-metriki divulgati għall-ewwel darba.  

Il-prinċipju “jekk applikabbli” 

15. Ċerti divulgazzjonijiet japplikaw biss għal ċirkostanzi speċifiċi4. B’mod partikolari, l-istruzzjonijiet mogħtija 

f’kull divulgazzjoni jispeċifikaw dawn iċ-ċirkostanzi u l-informazzjoni li għandha tiġi rrapportata biss jekk 

titqies “applikabbli” mill-impriża. Meta waħda minn dawn id-divulgazzjonijiet titħalla barra, huwa preżunt li 

ma tkunx applikabbli. 

Inklużjoni ta’ sussidjarji fid-data rrapportata 

16. Jekk l-impriża tkun impriża omm ta’ grupp, huwa rrakkomandat li tħejji r-rapport dwar is-sostenibbiltà tagħha 

fuq bażi konsolidata, inkluża informazzjoni mis-sussidjarji tagħha.  

17. Jekk il-kumpanija omm tkun ħejjiet ir-rapport ta’ sostenibbiltà tagħha fuq bażi konsolidata, inkluża 

informazzjoni mis-sussidjarji tagħha, l-impriżi sussidjarji jkunu eżentati mir-rapportar. 

Żmien u post tar-rapport dwar is-sostenibbiltà  

18. Jekk rapport dwar is-sostenibbiltà jitħejja biex jissodisfa l-ħtiġijiet ta’ impriżi jew banek kbar li jeħtieġu 

aġġornament kull sena, dan għandu jitħejja kull sena. Jekk l-impriża tħejji rapporti finanzjarji, ir-rapport dwar 

 
4 Pereżempju, ir-rekwiżit legali li tiġi divulgata informazzjoni speċifika, jew li diġà tkun qed tiġi divulgata b’mod volontarju 

informazzjoni speċifika permezz ta’ Sistema ta’ Ġestjoni Ambjentali.  

is-sostenibbiltà għandu jitħejja b’referenza għal perjodu ta’ żmien li jkun konsistenti mat-tħejjija tar-rapport 

finanzjarju. Jekk il-punti tad-data speċifiċi ma jkunux inbidlu mis-sena ta’ rapportar preċedenti, l-impriża 

tista’ tindika li ma seħħ l-ebda tibdil u tirreferi għall-informazzjoni pprovduta għal dak il-punt ta’ data 

speċifiku fir-rapport tas-sena ta’ qabel.  

19. Jekk l-impriża tħejji Dikjarazzjoni Ambjentali skont ir-Regolament (KE) Nru 1221/2009 (EMAS)5, hija tista’ 

tippreżenta d-divulgazzjonijiet meħtieġa mill-EMAS u minn dan l-istandard volontarju f’rapport wieħed. 

F’dan il-każ, id-divulgazzjonijiet li huma l-istess fl-EMAS u fl-istandard volontarju għandhom jiġu 

ppreżentati darba biss. 

20. Il-funzjoni primarja ta’ dan ir-rapport hija li jinforma lill-kontropartijiet kummerċjali attwali jew potenzjali. 

L-impriża tista’ tiddeċiedi li tagħmel ir-rapport tagħha dwar is-sostenibbiltà disponibbli għall-pubbliku. F’dan 

il-każ, l-impriża tista’ tippreżenta r-rapport tagħha dwar is-sostenibbiltà f’taqsima separata tar-rapport ta’ 

ġestjoni, jekk ikollha wieħed. Inkella, l-impriża tista’ tippreżenta r-rapport tagħha dwar is-sostenibbiltà bħala 

dokument separat.  

21. Sabiex tiġi evitata l-pubblikazzjoni tal-istess informazzjoni darbtejn, l-impriża tista’ tirreferi, fir-rapport 

tagħha dwar is-sostenibbiltà, għad-divulgazzjonijiet ippubblikati f’dokumenti oħra li jistgħu jiġu aċċessati fl-

istess żmien u mill-istess dokument stabbilit bħala r-rapport dwar is-sostenibbiltà6. 

Ommissjoni ta’ informazzjoni 

22. Meta tiddivulga informazzjoni skont dan l-Istandard, l-impriża tista’ tħalli barra l-informazzjoni li ġejja: 

(a) f’każijiet eċċezzjonali, informazzjoni li d-divulgazzjoni tagħha tkun ta’ preġudizzju serju għall-

pożizzjoni kummerċjali tal-impriża; 

(b) informazzjoni li tikkorrispondi għal kapital intellettwali, proprjetà intellettwali, għarfien espert, 

informazzjoni teknoloġika, jew riżultati tal-innovazzjoni, li tikkwalifika bħala sigriet kummerċjali;  

(c) informazzjoni klassifikata; 

(d) informazzjoni oħra li għandha tiġi protetta minn aċċess jew divulgazzjoni mhux awtorizzati minħabba 

obbligi stabbiliti f’atti legali oħra tal-Unjoni jew fil-liġi nazzjonali jew sabiex jiġu ssalvagwardjati l-

privatezza jew is-sigurtà ta’ persuna fiżika jew is-sigurtà ta’ persuna ġuridika. 

L-impriża tista’ tħalli barra informazzjoni skont l-ewwel subparagrafu biss jekk tissodisfa l-kundizzjonijiet 

kollha li ġejjin: 

i. għal kull punt ta’ data li jitħalla barra, l-impriża tindika l-fatt li użat din l-eżenzjoni (skont il-punt (b) 

taħt id-divulgazzjoni B1 fil-paragrafu 27); u 

ii. l-impriża tivvaluta mill-ġdid f’kull data ta’ rapportar jekk l-informazzjoni tistax titħalla barra. 

Koerenza u rabtiet mad-divulgazzjonijiet fir-rapporti finanzjarji  

23. Jekk l-impriża tħejji wkoll rapporti finanzjarji, l-informazzjoni pprovduta fir-rapport tagħha dwar is-

sostenibbiltà skont dan l-Istandard għandha: 

(a) tkun koerenti ma’ dak li jiġi rrapportat fir-rapporti finanzjarji għall-istess perjodu; 

(b) tiġi ppreżentata b’mod li jiffaċilita l-fehim tar-rabtiet li jeżistu mal-informazzjoni rrapportata fir-

rapporti finanzjarji, pereżempju billi jintużaw kontroreferenzi xierqa. 

 
5 Ir-Regolament (KE) 1221/2009 tal-Parlament Ewropew u tal-Kunsill tal-25 ta’ Novembru 2009 dwar il-parteċipazzjoni 

volontarja ta’ organizzazzjonijiet fi skema Komunitarja ta’ ġestjoni u verifika ambjentali (EMAS) li jħassar ir-Regolament 

(KE) Nru 761/2001 u d-Deċiżjonijiet tal-Kummissjoni 2001/681/KE u 2006/193/KE (ĠU L 342, 22.12.2009, p. 1, 

ELI: http://data.europa.eu/eli/reg/2009/1221/oj).  

6 Meta tuża l-Mudell Diġitali (ipprovdut fuq il-paġna web tal-EFRAG) biex tħejji rapport dwar is-sostenibbiltà li jinqara minn 

magna diġitali u mill-bniedem, l-impriża tista’ tirreferi għal divulgazzjonijiet ippubblikati f’dokumenti oħra minflok fir-rapport 

dwar is-sostenibbiltà bl-użu tal-inkorporazzjoni b’referenza. Tali referenza ssir billi jiġi inkluż in-numru tal-paġna tas-sors 

rilevanti u d-dokument tas-sors (eż. PDF jew XHTML) innifsu bħala parti mir-rapport diġitali. 

http://data.europa.eu/eli/reg/2009/1221/oj

Modulu Bażiku 

24. L-impriża għandha tirrapporta dwar il-kwistjonijiet ambjentali, soċjali u ta’ kondotta kummerċjali tagħha 

(flimkien il-“kwistjonijiet ta’ sostenibbiltà”) bl-użu tad-divulgazzjonijiet minn B1 sa B11 hawn taħt.  

25. Jekk l-impriża tkun trid tipprovdi informazzjoni aktar komprensiva ladarba tkun għamlet id-divulgazzjonijiet 

meħtieġa minn B1 sa B11, hija tista’ tirrapporta b’mod addizzjonali dwar divulgazzjonijiet magħżulin mill-

Modulu Komprensiv. 

26. Gwida addizzjonali dwar id-divulgazzjonijiet B1 sa B11 hija disponibbli fuq is-sit web u fiċ-Ċentru tal-

Għarfien tal-EFRAG.    

Modulu Bażiku – Informazzjoni Ġenerali  

B1 – Bażi għat-tħejjija  

27. L-impriża għandha tiddivulga:  

(a) liema mill-għażliet li ġejjin għażlet u tagħmel dikjarazzjoni espliċita ta’ konformità ma’ dan l-

istandard volontarju billi tuża l-għażla magħżula: 

i. GĦAŻLA A: Modulu Bażiku (biss); 

ii. GĦAŻLA B: Modulu Bażiku u Modulu Komprensiv. 

Għandu jkun hemm konformità ma’ modulu fl-intier tiegħu. Madankollu, entrata ta’ divulgazzjoni skont il-

“prinċipju jekk applikabbli” għandha tiġi rrapportata biss jekk iċ-ċirkostanzi speċifikati fid-divulgazzjoni 

jitqiesu applikabbli għall-impriża. Għalhekk, jekk entrata ta’ divulgazzjoni “jekk applikabbli” titħalla barra, 

huwa preżunt li dik l-entrata mhijiex applikabbli għall-impriża (paragrafu 15). 

(b) jekk l-impriża tkun ħalliet barra divulgazzjoni f’konformità mal-paragrafu 22 dwar l-ommissjoni ta’ 

informazzjoni, l-impriża għandha tindika d-divulgazzjonijiet li tkun ħalliet barra. 

(c) jekk ir-rapport dwar is-sostenibbiltà ma jkunx tħejja fuq bażi individwali (jiġifieri r-rapport ikun 

limitat għall-informazzjoni tal-impriża biss) jew fuq bażi konsolidata (jiġifieri r-rapport jinkludi 

informazzjoni dwar l-impriża u s-sussidjarji tagħha);  

(d) fil-każ ta’ rapport konsolidat dwar is-sostenibbiltà, il-lista tas-sussidjarji koperta fir-rapport, inkluż l-

indirizz irreġistrat tagħhom7; u 

(e) l-informazzjoni li ġejja: 

i. i. il-forma ġuridika tal-impriża; 

ii. il-kodiċi(jiet) tal-klassifikazzjoni tas-settur tan-NACE; 

iii. id-daqs tal-karta tal-bilanċ (assi totali f’unitajiet monetarji); 

iv. il-fatturat (f’unitajiet monetarji);  

v. in-numru ta’ impjegati f’għadd ta’ persuni jew f’ekwivalenti ta’ ingaġġ full-time; 

vi. il-pajjiż tal-operazzjonijiet primarji u l-post tal-assi sinifikanti; u 

vii. l-ġeolokalizzazzjoni tas-siti li tippossjedi, tikri jew tiġġestixxi. 

28. Jekk l-impriża tkun kisbet kwalunkwe ċertifikazzjoni jew tikketta relatata mas-sostenibbiltà, għandha 

tipprovdi deskrizzjoni qasira tagħha (inklużi, fejn rilevanti, l-emittenti taċ-ċertifikazzjoni jew tat-tikketta, id-

data u l-punteġġ tal-klassifikazzjoni).  

 
7 L-indirizz irreġistrat huwa l-indirizz uffiċjali tal-impriża. 

B2 – Prattiki, politiki u inizjattivi futuri għat-tranżizzjoni lejn 

ekonomija aktar sostenibbli  

29. Jekk l-impriża tkun stabbiliet prattiki, politiki jew inizjattivi futuri speċifiċi għat-tranżizzjoni lejn ekonomija 

aktar sostenibbli, hija għandha tiddikjara dan. F’tali każijiet, l-impriża għandha tiddikjara jekk għandhiex: 

(a) Il-prattiki li f’dan il-kuntest jistgħu jinkludu, pereżempju, sforzi biex jitnaqqas il-konsum tal-ilma u 

tal-elettriku tal-impriża, biex jitnaqqsu l-emissjonijiet ta’ gassijiet serra jew biex jiġi evitat it-tniġġis, 

u inizjattivi biex tittejjeb is-sikurezza tal-prodotti kif ukoll inizjattivi attwali biex jittejbu l-

kundizzjonijiet tax-xogħol u t-trattament ugwali fuq il-post tax-xogħol, u sħubiji relatati ma’ proġetti 

dwar is-sostenibbiltà; 

(b) politiki dwar kwistjonijiet ta’ sostenibbiltà, kemm jekk ikunu disponibbli għall-pubbliku, kif ukoll 

kwalunkwe politika ambjentali, soċjali jew ta’ governanza separata biex jiġu indirizzati kwistjonijiet 

ta’ sostenibbiltà; 

(c) kwalunkwe inizjattiva futura jew pjan li jħares ’il quddiem li qed jiġi implimentat dwar kwistjonijiet 

ta’ sostenibbiltà; u 

(d) miri għall-monitoraġġ tal-implimentazzjoni tal-politiki. 

30. Dawk il-prattiki, politiki u inizjattivi futuri jinkludu dak li l-impriża tagħmel biex tnaqqas l-impatti negattivi 

tagħha u biex ittejjeb l-impatti pożittivi tagħha fuq in-nies u fuq l-ambjent, sabiex tikkontribwixxi għal 

ekonomija aktar sostenibbli. L-Appendiċi B jipprovdi lista ta’ kwistjonijiet possibbli ta’ sostenibbiltà li 

jistgħu jiġu koperti f’din id-divulgazzjoni. 

31. Jekk l-impriża tirrapporta wkoll dwar il-Modulu Komprensiv, hija għandha tissupplimenta l-informazzjoni 

pprovduta taħt B2 bid-data li tinsab f’C2. 

Modulu Bażiku – Metriki ambjentali 

B3 – Enerġija u emissjonijiet tal-gassijiet serra  

32. [Volontarja għal impriżi b’10 impjegati jew inqas] L-impriża għandha tiddivulga l-konsum totali tal-enerġija 

tagħha f’MWh. Jekk tkun tista’ tikseb l-informazzjoni meħtieġa biex tipprovdi tali diżaggregazzjoni, l-

impriża għandha tiddivulga wkoll diżaggregazzjoni skont it-tabella ta’ hawn taħt: 

 Enerġija rinnovabbli Enerġija mhux 

rinnovabbli 

Totali 

Elettriku (kif rifless fil-

kontijiet tal-utilitajiet) 

   

Fjuwils    

 

33. [Volontarja għal impriżi b’10 impjegati jew inqas] L-impriża għandha tiddivulga l-emissjonijiet tal-gassijiet 

serra (GHG) grossi assoluti stmati tagħha, iġġenerati matul il-perjodu tar-rapportar f’tunnellati metriċi ta’ 

ekwivalent ta’ CO2 (tCO2eq) b’kunsiderazzjoni tal-kontenut tal-Istandard Kontabilistiku u ta’ Rapportar 

Korporattiv tal-Protokoll dwar il-Gassijiet Serra (2004), inkluż:  

(a) l-emissjonijiet ta’ gassijiet serra tal-Ambitu 1 f’tCO2eq (minn sorsi li jkunu proprjetà tagħha jew 

ikkontrollati minnha); u 

(b) l-emissjonijiet tal-Ambitu 2 ibbażati fuq il-post f’tCO2eq (jiġifieri l-emissjonijiet mill-ġenerazzjoni 

ta’ enerġija mixtrija, bħall-elettriku, is-sħana, il-fwar jew it-tkessiħ). 

B4 – Tniġġis tal-arja, tal-ilma u tal-ħamrija 

34. L-impriża għandha tiddivulga l-emissjonijiet ta’ sustanzi niġġiesa fl-arja, fl-ilma u fil-ħamrija mill-

operazzjonijiet tagħha stess li hija meħtieġa tirrapporta lill-awtoritajiet kompetenti skont il-liġi tal-UE jew 

dik nazzjonali, jew li tirrapporta volontarjament skont Sistema ta’ Ġestjoni Ambjentali. Jekk din l-

informazzjoni tkun diġà disponibbli għall-pubbliku, l-impriża tista’ alternattivament tirreferi għad-dokument 

fejn hija rrapportata, pereżempju, billi tipprovdi l-link tal-URL rilevanti jew billi tinkorpora hyperlink. 

B5 – Bijodiversità 

35. Jekk l-impriża jkollha siti jew postijiet f’żona sensittiva mil-lat tal-bijodiversità (BSA) jew qribha, hija 

għandha tiddivulgahom, u l-isem tal-BSA.  

B6 – Ilma 

36. [Volontarja għal impriżi b’10 impjegati jew inqas] L-impriża għandha tiddivulga l-estrazzjoni tal-ilma totali 

tagħha, jiġifieri l-ammont ta’ ilma li jinġibed lejn il-konfini tal-organizzazzjoni (jew tal-faċilità). 

37. [Volontarja għal impriżi b’10 impjegati jew inqas] Jekk l-impriża jkollha fis-seħħ proċessi ta’ produzzjoni li 

jikkonsmaw ammont sinifikanti ta’ ilma (eż. proċessi tal-enerġija termali bħat-tnixxif jew il-produzzjoni tal-

enerġija, il-produzzjoni tal-merkanzija, l-irrigazzjoni agrikola, eċċ.), hija għandha tiddivulga l-konsum tal-

ilma tagħha kkalkolat bħala d-differenza bejn l-estrazzjoni tal-ilma u l-iskariku tal-ilma mill-proċess tal-

produzzjoni tagħha. [Volontarja għall-impriżi b’10 impjegati jew inqas] Barra minn hekk, dawn l-impriżi 

għandhom jippreżentaw separatament l-ammont ta’ ilma kkunsmat f’siti li jinsabu f’żoni bi stress idriku. 

B7 – Użu tar-riżorsi, ekonomija ċirkolari u mmaniġġjar tal-iskart 

38. [Volontarja għal impriżi b’10 impjegati jew inqas] L-impriża għandha tiddivulga jekk tapplikax prinċipji ta’ 

ekonomija ċirkolari u, jekk iva, kif tapplika dawn il-prinċipji. 

39. L-impriża għandha tiddivulga: 

(a) [Volontarja għal impriżi b’10 impjegati jew inqas] il-piż totali tal-iskart iġġenerat, b’diżaggregazzjoni 

bejn l-iskart perikoluż u dak mhux perikoluż; 

(b) [Volontarja għal impriżi b’10 impjegati jew inqas] il-proporzjon ta’ skart iddevjat għar-riċiklaġġ jew 

għat-tħejjija għall-użu mill-ġdid; 

(c) Volontarja għal impriżi b’10 impjegati jew inqas] jekk l-impriża topera f’settur li juża flussi sinifikanti 

ta’ materjali (pereżempju l-manifattura, il-kostruzzjoni, l-imballaġġ jew oħrajn), il-fluss tal-massa 

annwali tal-materjali rilevanti użati.  

Modulu Bażiku – Metriki soċjali 

B8 – Forza tax-xogħol – Karatteristiċi ġenerali 

40. L-impriża għandha tiddivulga l-għadd ta’ impjegati f’għadd ta’ persuni jew f’ekwivalenti ta’ ingaġġ full time 

għall-metriki li ġejjin: 

(a) it-tip ta’ kuntratt ta’ impjieg (temporanju jew permanenti); 

(b) il-ġeneru; 

(c) l-pajjiż tal-kuntratt ta’ impjieg, jekk l-impriża topera f’aktar minn pajjiż wieħed. 

B9 – Forza tax-xogħol – Saħħa u sikurezza 

41. L-impriża għandha tiddivulga l-informazzjoni li ġejja dwar l-impjegati tagħha: 

(a) in-numru u r-rata ta’ aċċidenti relatati max-xogħol li jistgħu jiġu rreġistrati;  

(b) soġġett għal restrizzjonijiet legali, is-somma tal-fatalitajiet bħala riżultat ta’ aċċidenti relatati max-

xogħol li jistgħu jiġu rreġistrati u mard relatat max-xogħol li jista’ jiġi rreġistrat. 

B10 – Forza tax-xogħol – remunerazzjoni, negozjar kollettiv u taħriġ  

42. L-impriża għandha tiddivulga:  

(a) jekk l-impjegati jirċevux paga ugwali jew ogħla mill-paga minima applikabbli għall-pajjiż li 

tirrapporta dwaru, iddeterminata direttament mil-liġi dwar il-paga minima nazzjonali jew permezz ta’ 

ftehim ta’ negozjar kollettiv;  

(b) jekk l-impriża tkun diġà meħtieġa mid-dritt tal-UE8 jew minn regolamenti nazzjonali oħra li tirrapporta 

d-differenza perċentwali fil-pagi bejn l-impjegati nisa u rġiel tagħha, hija għandha tiddivulgaha; 

(c) il-perċentwal tal-impjegati koperti minn ftehimiet ta’ negozjar kollettiv; 

(d) l-għadd medju ta’ sigħat ta’ taħriġ fis-sena għal kull impjegat. 

Modulu Bażiku – Metriki tal-governanza 

B11 – Kundanni u multi għall-korruzzjoni u t-tixħim 

43. Fil-każ ta’ kundanni u multi fil-perjodu ta’ rapportar, l-impriża għandha tiddivulga l-għadd ta’ kundanni, u l-

ammont totali ta’ multi mġarrba għall-ksur tal-liġijiet kontra l-korruzzjoni u kontra t-tixħim. 

Modulu Komprensiv  

44. Dan il-modulu jipprovdi divulgazzjonijiet biex jiġu indirizzati b’mod komprensiv il-ħtiġijiet ta’ 

informazzjoni tas-sħab kummerċjali tal-impriża, bħall-investituri, il-banek u l-klijenti korporattivi flimkien 

ma’ dawk inklużi fil-Modulu Bażiku. Id-divulgazzjonijiet f’dan il-modulu jirriflettu l-obbligi rispettivi tal-

parteċipanti fis-suq finanzjarju u tal-klijenti korporattivi skont il-liġijiet u r-regolamenti rilevanti. Dawn 

jirriflettu wkoll l-informazzjoni meħtieġa mis-sħab kummerċjali, biex jivvalutaw il-profil tar-riskju tas-

sostenibbiltà tal-impriża, eż. bħala fornitur (potenzjali) jew mutwatarju (potenzjali).  

45. Gwida addizzjonali dwar id-divulgazzjonijiet C1 sa C9 hija disponibbli fuq is-sit web u fiċ-Ċentru tal-

Għarfien tal-EFRAG.   

Modulu Komprensiv – Informazzjoni ġenerali 

C1 – Strateġija: Mudell tan-Negozju u Sostenibbiltà – Inizjattivi 

Relatati 

46. L-impriża għandha tiddivulga l-elementi ewlenin tal-mudell u l-istrateġija tan-negozju tagħha, inklużi:  

(a) [Volontarja għal impriżi b’10 impjegati jew inqas] deskrizzjoni ta’ gruppi sinifikanti ta’ prodotti u/jew 

servizzi offruti; 

(b) [Volontarja għal impriżi b’10 impjegati jew inqas] deskrizzjoni ta’ suq/swieq sinifikanti li l-impriża 

topera fih(om) (bħal B2B, bejgħ l-ingrossa, bejgħ bl-imnut, pajjiżi); 

(c) [Volontarja għal impriżi b’10 impjegati jew inqas] deskrizzjoni tar-relazzjonijiet kummerċjali ewlenin 

(bħal fornituri, klijenti, mezzi ta’ distribuzzjoni ewlenin); u  

(d) [Volontarja għal impriżi b’10 impjegati jew inqas] jekk l-istrateġija jkollha elementi ewlenin relatati 

ma’ kwistjonijiet ta’ sostenibbiltà, jew li jaffettwawhom, deskrizzjoni qasira ta’ dawk l-elementi 

ewlenin. 

C2 – Deskrizzjoni tal-prattiki, tal-politiki u tal-inizjattivi futuri għat-

tranżizzjoni lejn ekonomija aktar sostenibbli 

47. Jekk l-impriża tkun stabbiliet prattiki, politiki jew inizjattivi futuri speċifiċi għat-tranżizzjoni lejn ekonomija 

aktar sostenibbli, li tkun diġà rrapportathom taħt id-divulgazzjoni B2 fil-Modulu Bażiku, hija għandha 

 
8 Id-Direttiva (UE) 2023/970 tal-Parlament Ewropew u tal-Kunsill tal-10 ta’ Mejju 2023 li ssaħħaħ l-applikazzjoni tal-prinċipju 

ta’ paga ugwali għal xogħol ugwali jew xogħol ta’ valur ugwali bejn l-irġiel u n-nisa permezz ta’ trasparenza fil-pagi u 

mekkaniżmi ta’ infurzar (ĠU L 132, 17.5.2023, p. 21, ELI: http://data.europa.eu/eli/dir/2023/970/oj). 

 

http://data.europa.eu/eli/dir/2023/970/oj

tiddeskrivihom fil-qosor. F’każ li l-prattika, politika, jew inizjattiva futura tkopri l-fornituri jew il-klijenti, l-

impriża għandha ssemmi dan. Barra minn hekk, jekk l-impriża tkun identifikat miri għall-monitoraġġ tal-

implimentazzjoni tal-politiki f’B2, hija għandha tiddeskrivihom fil-qosor. 

48. L-impriża tista’ tindika l-aktar livell għoli fl-impriża (jiġifieri persuna jew korp) li huwa responsabbli għall-

implimentazzjoni ta’ dawk il-prattiki, il-politiki u l-inizjattivi futuri meta dan ikun ġie ddeterminat mill-

impriża. 

Modulu Komprensiv – Metriki Ambjentali 

Kunsiderazzjoni fir-rapportar dwar l-emissjonijiet ta’ gassijiet serra 

taħt B3 (Modulu Bażiku)  

49. Skont it-tip ta’ attivitajiet imwettqa mill-impriża, id-divulgazzjoni ta’ kwantifikazzjoni tal-emissjonijiet ta’ 

gassijiet serra tal-Ambitu 3 tagħha tista’ tkun xierqa (ara l-paragrafu 12 ta’ dan l-Istandard) biex tingħata 

informazzjoni rilevanti dwar l-impatti fuq il-katina tal-valur tal-impriża fuq it-tibdil fil-klima. L-impriżi li 

japplikaw proċessi tas-setturi tal-manifattura, agroalimentari, tal-kostruzzjoni tal-proprjetà immobbli u tal-

imballaġġ x’aktarx li jkollhom kategoriji sinifikanti tal-Ambitu 3, li tista’ titqies rilevanti għar-rapportar fis-

settur tal-impriża. 

50. L-emissjonijiet tal-Ambitu 3 huma emissjonijiet indiretti ta’ gassijiet serra (għajr dawk tal-Ambitu 2) li 

jirriżultaw mill-katina tal-valur tal-impriża. Dawn jinkludu l-attivitajiet li huma upstream mill-

operazzjonijiet tal-impriża (eż. oġġetti u servizzi mixtrija, oġġetti kapitali mixtrija, trasport ta’ oġġetti 

mixtrija, eċċ.) u attivitajiet li huma downstream mill-operazzjonijiet tal-impriża (eż. it-trasport u d-

distribuzzjoni tal-prodotti tal-impriża, l-użu ta’ prodotti mibjugħa, l-investimenti, eċċ.).  

51. Jekk l-impriża tiddeċiedi li tipprovdi din il-metrika, għandha tirreferi għall-15-il tip ta’ emissjonijiet tal-

Ambitu 3 identifikati mill-Istandard Korporattiv tal-Protokoll dwar il-Gassijiet Serra u deskritt fid-dettall 

mill-Istandard Kontabilistiku u tar-Rapportar tal-Katina tal-Valur Korporattiva tal-Protokoll dwar il-Gassijiet 

Serra (l-Ambitu 3). Meta tirrapporta dwar l-emissjonijiet ta’ gassijiet serra tal-Ambitu 3, l-impriża għandha 

tinkludi kategoriji sinifikanti tal-Ambitu 3 (skont l-Istandard Kontabilistiku u tar-Rapportar tal-Katina tal-

Valur Korporattiva tal-Protokoll dwar il-Gassijiet Serra (l-Ambitu 3)) abbażi tal-valutazzjoni tagħha stess tal-

kategoriji rilevanti tal-Ambitu 3. L-impriżi jistgħu jsibu gwida ulterjuri dwar metodi speċifiċi ta’ kalkolu għal 

kull kategorija fil-gwida teknika tal-Protokoll dwar il-gassijiet serra għall-kalkolu tal-emissjonijiet tal-

Ambitu 3. 

52. Meta tirrapporta l-emissjonijiet tal-Ambitu 1 u l-emissjonijiet tal-Ambitu 2 tagħha, jekk l-impriża tiddivulga 

informazzjoni speċifika għall-entità dwar l-emissjonijiet tal-Ambitu 3 tagħha, hija għandha tippreżentaha 

flimkien mal-informazzjoni meħtieġa taħt B3 – Enerġija u emissjonijiet tal-gassijiet serra. 

C3 – Miri għat-tnaqqis tal-gassijiet serra u t-tranżizzjoni klimatika 

53. [Volontarja għal impriżi b’10 impjegati jew inqas] Jekk l-impriża tkun stabbiliet miri għat-tnaqqis tal-

emissjonijiet ta’ gassijiet serra, hija għandha tiddivulga l-miri tagħha f’valuri assoluti għall-emissjonijiet tal-

Ambitu 1 u għall-emissjonijiet tal-Ambitu 2. F’konformità mal-paragrafi 49 sa 52 ta’ hawn fuq u jekk tkun 

stabbiliet miri għat-tnaqqis tal-emissjonijiet tal-Ambitu 3, l-impriża għandha tipprovdi wkoll miri għall-

emissjonijiet sinifikanti tal-Ambitu 3. B’mod partikolari, għandha tipprovdi: 

(a) is-sena fil-mira u l-valur tas-sena fil-mira; 

(b) is-sena bażi u l-valur tas-sena bażi; 

(c) l-unitajiet użati għall-miri;  

(d) is-sehem tal-Ambitu 1, l-Ambitu 2 u, jekk jiġi ddivulgat, l-Ambitu 3 li l-mira tikkonċerna; u 

(e) lista ta’ azzjonijiet ewlenin li tfittex li timplimenta biex tilħaq il-miri tagħha. 

54. Jekk l-impriża li topera f’setturi b’impatt klimatiku għoli9 tkun adottat pjan ta’ tranżizzjoni għall-mitigazzjoni 

tat-tibdil fil-klima, hija tista’ tipprovdi informazzjoni dwarha, inkluża spjegazzjoni ta’ kif qed tikkontribwixxi 

għat-tnaqqis tal-emissjonijiet ta’ gassijiet serra. 

55. F’każ li l-impriża topera f’setturi ta’ impatt qawwi fuq il-klima u ma jkollhiex pjan ta’ tranżizzjoni fis-seħħ 

għall-mitigazzjoni tat-tibdil fil-klima, hija għandha tindika jekk hux se tadotta tali pjan ta’ tranżizzjoni, u jekk 

iva, meta. 

C4 – Riskji klimatiċi 

56. [Volontarja għal impriżi b’10 impjegati jew inqas] Jekk l-impriża tkun identifikat perikli relatati mal-klima 

u avvenimenti ta’ tranżizzjoni relatati mal-klima, li joħolqu riskji relatati mal-klima għall-impriża, hija 

għandha:  

(a) tiddeskrivi fil-qosor dawk il-perikli relatati mal-klima u avvenimenti ta’ tranżizzjoni relatati mal-

klima; 

(b) tiddivulga kif ivvalutat l-iskopertura u s-sensittività tal-assi, l-attivitajiet u l-katina tal-valur tagħha 

għal dawn il-perikli u l-avvenimenti ta’ tranżizzjoni;  

(c) tiddivulga l-perjodi ta’ żmien ta’ kwalunkwe periklu relatat mal-klima u avveniment ta’ tranżizzjoni 

identifikati; u 

(d) tiddivulga jekk tkunx wettqet azzjonijiet ta’ adattament għat-tibdil fil-klima għal kwalunkwe periklu 

relatat mal-klima u avveniment ta’ tranżizzjoni.  

57. L-impriża tista’ tiddivulga l-effetti negattivi potenzjali tar-riskji klimatiċi li jistgħu jaffettwaw il-prestazzjoni 

finanzjarja jew l-operazzjonijiet kummerċjali tagħha fuq perjodu ta’ żmien qasir, medju jew twil, filwaqt li 

tindika jekk tivvalutax ir-riskji bħala għoljin, medji, jew baxxi. 

Modulu Komprensiv – Metriki Soċjali 

C5 – Karatteristiċi addizzjonali (ġenerali) tal-forza tax-xogħol 

58. [Volontarja għal impriżi b’10 impjegati jew inqas] L-impriża għandha tiddivulga r-rata tad-dawran tal-

impjegati għall-perjodu ta’ rapportar. 

59. L-impriża tista’ tiddivulga l-proporzjon bejn in-nisa u l-irġiel fil-livell tal-maniġment għall-perjodu ta’ 

rapportar. 

60. L-impriża tista’ tiddivulga n-numru ta’ dawk li jaħdmu għal rashom mingħajr persunal li qed jaħdmu 

esklużivament għall-impriża, u l-ħaddiema temporanji pprovduti minn impriżi primarjament imqabbdin għal 

“attivitajiet ta’ impjieg”. 

C6 – Informazzjoni addizzjonali dwar il-forza tax-xogħol proprja – 

Politiki u proċessi tad-drittijiet tal-bniedem 

61. L-impriża għandha tiddivulga tweġiba għall-mistoqsijiet li ġejjin: 

(a) [Volontarja għal impriżi b’10 impjegati jew inqas] L-impriża għandha kodiċi ta’ kondotta jew politika 

dwar id-drittijiet tal-bniedem għall-forza tax-xogħol proprja? (IVA/LE)  

(b) Jekk iva, din tkopri: 

i. it-tħaddim tat-tfal (IVA/LE); 

ii. ix-xogħol furzat (IVA/LE); 

iii. it-traffikar tal-bnedmin (IVA/LE); 

 
9 Is-setturi b’impatt għoli fuq il-klima huma dawk elenkati fit-Taqsimiet A sa H u fit-Taqsima M tan-NACE, kif iddefinit fl-

Anness tar-Regolament Delegat tal-Kummissjoni (UE) 2023/137 tal-10 ta’ Ottubru 2022 li jemenda r-Regolament (KE) Nru 

1893/2006 tal-Parlament Ewropew u tal-Kunsill li jistabbilixxi l-klassifikazzjoni tal-istatistika ta’ attivitajiet ekonomiċi tan-

NACE Reviżjoni 2 (ĠU L 19, 20.1.2023, p. 5, ELI: http://data.europa.eu/eli/reg_del/2023/137/oj). 

http://data.europa.eu/eli/reg_del/2023/137/oj

iv. id-diskriminazzjoni (IVA/LE); 

v. il-prevenzjoni tal-aċċidenti (IVA/LE); jew 

vi. oħrajn? (IVA/LE – jekk iva, speċifika). 

(c) [Volontarja għal impriżi b’10 impjegati jew inqas] L-impriża għandha mekkaniżmu għall-indirizzar 

tal-ilmenti għall-forza tax-xogħol proprja? (IVA/LE) 

C7 – Inċidenti marbuta mad-drittijiet tal-bniedem 

62. L-impriża għandha tiddivulga tweġiba għall-mistoqsijiet li ġejjin: 

(a) [Volontarja għal impriżi b’10 impjegati jew inqas] L-impriża għandha inċidenti kkonfermati fil-forza 

tax-xogħol proprja relatati ma’: 

i. it-tħaddim tat-tfal (IVA/LE); 

ii. ix-xogħol furzat (IVA/LE); 

iii. it-traffikar tal-bnedmin (IVA/LE); 

iv. id-diskriminazzjoni (IVA/LE); jew 

v. oħrajn? (IVA/LE – jekk iva, speċifika). 

(b) Jekk iva, l-impriża tista’ tiddeskrivi l-azzjonijiet li ttieħdu biex jiġu indirizzati l-inċidenti deskritti 

hawn fuq. 

(c) [Volontarja għall-impriżi b’10 impjegati jew inqas] L-impriża hija konxja ta’ kwalunkwe inċident 

ikkonfermat li jinvolvi ħaddiema fil-katina tal-valur, komunitajiet affettwati, konsumaturi u utenti 

finali identifikati fil-perjodu ta’ rapportar? Jekk iva, speċifika. 

Modulu Komprensiv – Metriki tal-Governanza 

C8 – Dħul minn ċerti attivitajiet  

63. Jekk l-impriża tkun attiva f’wieħed jew aktar mis-setturi li ġejjin, hija għandha tiddivulga d-dħul relatat 

derivat minn attivitajiet fl-oqsma ta’:  

(a) l-industrija tal-armi pprojbiti10 (mini kontra l-persunal, munizzjonijiet dispersivi, armi kimiċi jew armi 

bijoloġiċi);  

(b) il-kultivazzjoni u l-produzzjoni tat-tabakk11;  

(c) is-settur tal-fjuwils fossili (faħam, żejt u gass), inkluża diżaggregazzjoni tad-dħul derivat mill-faħam, 

miż-żejt u mill-gass12; 

 
10 Din l-informazzjoni ssostni l-bżonn ta’ informazzjoni tal-parteċipanti fis-swieq finanzjarji li huma soġġetti għar-Regolament 

(UE) 2019/2088 għax hija dderivata minn indikatur addizzjonali relatat mal-impatti negattivi prinċipali skont l-indikatur #14 

fl-Anness I Tabella 1 tar-Regolament Delegat tal-Kummissjoni (UE) 2022/1288 tas-6 ta’ April 2022 li jissupplimenta r-

Regolament (UE) 2019/2088 tal-Parlament Ewropew u tal-Kunsill fir-rigward tal-istandards tekniċi regolatorji li jispeċifikaw 

id-dettalji tal-kontenut u l-preżentazzjoni tal-informazzjoni b’rabta mal-prinċipju ta’ la tagħmilx ħsara sinifikanti, li 

jispeċifikaw il-kontenut, il-metodoloġiji u l-preżentazzjoni tal-informazzjoni b’rabta mal-indikaturi tas-sostenibbiltà u l-

impatti avversi fuq is-sostenibbiltà, u l-kontenut u l-preżentazzjoni tal-informazzjoni b’rabta mal-promozzjoni tal-karatteristiċi 

ambjentali jew soċjali u l-objettivi ta’ investiment sostenibbli f’dokumenti prekuntrattwali, fuq siti web u f’rapporti perjodiċi 

(ĠU L 196, 25.7.2022, p. 1, ELI: http://data.europa.eu/eli/reg_del/2022/1288/oj), u hija konsistenti mar-Regolament Delegat 

tal-Kummissjoni (UE) 2025/1775 li jemenda r-Regolament Delegat (UE) 2022/1288 fir-rigward tad-definizzjoni ta’ armi 

pprojbiti (ĠU L, 2025/1775, 30.12.2025, ELI: http://data.europa.eu/eli/reg_del/2025/1775/oj). 

11 Din l-informazzjoni tappoġġa l-ħtiġijiet tal-amministraturi tal-parametri referenzjarji li jiddivulgaw il-fatturi tal-ESG 

soġġetti għar-Regolament Delegat tal-Kummissjoni (UE) 2020/1818 tas-17 ta’ Lulju 2020 li jissupplimenta r-Regolament 

(UE) 2016/1011 tal-Parlament Ewropew u tal-Kunsill fir-rigward tal-istandards minimi għall-Parametri Referenzjarji tat-

Tranżizzjoni Klimatika tal-UE u l-Parametri Referenzjarji tal-UE allinjati mal-Ftehim ta’ Pariġi (ĠU L 406, 3.12.2020, p. 17, 

ELI: http://data.europa.eu/eli/reg_del/2020/1818/oj) kif stabbilit mill-paragrafu b) tal-Artikolu 12.1. 

12 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 minħabba li hija derivata minn indikatur addizzjonali relatat mal-impatti avversi prinċipali kif stabbilit mill-

http://data.europa.eu/eli/reg_del/2022/1288/oj
http://data.europa.eu/eli/reg_del/2025/1775/oj
http://data.europa.eu/eli/reg_del/2020/1818/oj

(d) il-produzzjoni tas-sustanzi kimiċi13, jiġifieri jekk l-attivitajiet tagħha jaqgħux taħt id-Diviżjoni 20.2 

tal-Anness I tar-Regolament (KE) Nru 1893/2006. 

C9 – Proporzjon tad-diversità bejn il-ġeneri fil-korp ta’ governanza 

64. Jekk l-impriża jkollha korp ta’ governanza fis-seħħ, l-impriża għandha tiddivulga l-proporzjon relatat tad-

diversità bejn il-ġeneri. 

 

 
indikatur #4 fit-Tabella 1 tal-Anness I tar-Regolament Delegat tal-Kummissjoni (UE) 2022/1288 fir-rigward tar-regoli ta’ 

divulgazzjoni dwar investimenti sostenibbli (“Esponiment għal kumpaniji attivi fis-settur tal-karburanti fossili”). 

13 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 minħabba li hija derivata minn indikatur addizzjonali relatat mal-impatti avversi prinċipali kif stabbilit mill-

indikatur #9 fit-Tabella 2 tal-Anness I tar-Regolament Delegat tal-Kummissjoni (UE) 2022/1288 fir-rigward tar-regoli ta’ 

divulgazzjoni dwar investimenti sostenibbli (“Investimenti f’kumpaniji li jipproduċu s-sustanzi kimiċi”). 

Appendiċi A: Termini definiti  

Dan l-appendiċi huwa parti integrali minn dan l-Istandard. 

Terminu definit Definizzjoni 

Prevenzjoni tal-aċċidenti Il-prevenzjoni tal-aċċidenti tirreferi għall-politiki u l-inizjattivi biex jiġu evitati 

l-aċċidenti fuq il-post tax-xogħol u jiġu żgurati s-sikurezza u l-benesseri tal-

impjegati. Din mhux biss tinkludi miżuri biex jitnaqqsu r-riskji fiżiċi iżda 

tinvolvi wkoll it-trawwim ta’ ambjent tax-xogħol sikur u inklużiv mingħajr 

diskriminazzjoni u fastidju. 

Azzjonijiet L-azzjonijiet jirreferu għal (i) azzjonijiet u pjanijiet ta’ azzjoni (inklużi l-

pjanijiet ta’ tranżizzjoni) li jitwettqu sabiex jiġi żgurat li l-impriża tilħaq il-miri 

stabbiliti u li permezz tagħhom l-impriża tfittex li tindirizza l-impatti, ir-riskji u 

l-opportunitajiet materjali; u (ii) deċiżjonijiet li jappoġġawhom b’riżorsi 

finanzjarji, umani jew teknoloġiċi. 

L-azzjonijiet jistgħu jkunu azzjonijiet individwali, meħuda biss mill-impriża, 

jew azzjonijiet kollettivi, jiġifieri sforzi kollaborattivi minn grupp ta’ partijiet 

ikkonċernati — bħal impriżi, gvernijiet, soċjetà ċivili, jew komunitajiet — biex 

jiġu indirizzati sfidi kondiviżi jew jintlaħqu għanijiet komuni, b’mod partikolari 

meta dawk l-għanijiet ma jkunux jistgħu jintlaħqu b’mod effettiv minn 

kwalunkwe attur uniku li jaħdem waħdu. 

Komunità affettwata Persuni jew grupp(i) li jgħixu jew jaħdmu fl-istess żona li kienu jew jistgħu jiġu 

affettwati mill-operazzjonijiet ta’ impriża li tirrapporta jew permezz tal-katina 

tal-valur upstream u downstream tagħha. Il-komunitajiet affettwati jistgħu 

jvarjaw minn dawk li jgħixu qrib l-operazzjonijiet tal-impriża (komunitajiet 

lokali) għal dawk li jgħixu ’l bogħod. Il-komunitajiet affettwati jinkludu popli 

indiġeni attwalment u potenzjalment affettwati. 

Żona sensittiva mil-lat tal-

bijodiversità 

Iż-żoni sensittivi mil-lat tal-bijodiversità huma:  

(a) żoni protetti permezz ta’ mezzi legali jew mezzi effettivi oħra, inklużi Natura 

2000, Siti ta’ Patrimonju Dinji Naturali tal-UNESCO, siti Ramsar, u żoni 

protetti oħra, pereżempju definiti minn sorsi tal-leġiżlazzjoni nazzjonali; u  

(b) żoni inklużi taħt Żoni Ewlenin tal-Bijodiversità (KBAs), Żoni tal-Baħar 

Ekoloġikament jew Bijoloġikament Sinifikanti, il-Lista l-Ħamra tal-IUCN 

tal-Ekosistemi jew ħabitats ta’ speċijiet elenkati fil-Lista l-Ħamra tal-IUCN 

ta’ Speċijiet Mhedda (li huma xjentifikament rikonoxxuti għall-importanza 

tagħhom għall-bijodiversità). 

Tixħim Persważjoni b’mod diżonest lil xi ħadd sabiex jaġixxi favur tiegħek billi 

tagħtihom rigal ta’ flus jew inċentiv ieħor.  

Tħaddim tat-Tfal Xogħol li jċaħħad lit-tfal mit-tfulija, mill-potenzjal, u mid-dinjità tagħhom u 

jagħmel ħsara lill-iżvilupp fiżiku u mentali tagħhom. Jirreferi għal xogħol li 

jew:  

(a) huwa mentalment, fiżikament, soċjalment jew moralment perikoluż u ta’ 

ħsara għat-tfal; jew  

(b) jinterferixxi mal-iskola tagħhom billi jċaħħadhom mill-opportunità li 

jattendu l-iskola jew jobbligahom jitilqu mill-iskola b’mod prematur; jew  

(c) jeħtiġilhom jippruvaw jikkombinaw l-attendenza tal-iskola ma’ xogħol 

eċċessivament twil u tqil.  

Tfal huma definiti bħala persuni taħt l-età ta’ 18-il sena. Jekk forom partikolari 

ta’ “xogħol” jistgħux jissejħu “tħaddim tat-tfal” jiddependi mill-età tal-wild, 

mit-tip u mis-sigħat tax-xogħol imwettaq u mill-kundizzjonijiet li taħthom 

Terminu definit Definizzjoni 

jitwettaq. It-tweġiba tvarja minn pajjiż għal ieħor, kif ukoll bejn is-setturi fi 

ħdan il-pajjiżi.  

L-età minima tax-xogħol ma għandhiex tkun inqas mill-età minima għat-tlestija 

tal-edukazzjoni obbligatorja, u, fi kwalunkwe każ, ma għandhiex tkun inqas 

minn 15-il sena skont il-Konvenzjoni Nru 138 tal-Organizzazzjoni 

Internazzjonali tax-Xogħol (ILO) dwar l-Età Minima. Jistgħu jseħħu 

eċċezzjonijiet f’ċerti pajjiżi fejn l-ekonomiji u l-faċilitajiet edukattivi ma jkunux 

żviluppati biżżejjed, u tapplika età minima ta’ 14-il sena.  

Dawn il-pajjiżi li jibbenefikaw minn tali eċċezzjoni huma speċifikati mill-ILO 

bi tweġiba għal applikazzjoni speċjali mill-pajjiż ikkonċernat u f’konsultazzjoni 

mal-organizzazzjonijiet rappreżentattivi tal-impjegaturi u tal-ħaddiema.  

Il-liġijiet nazzjonali jistgħu jippermettu l-impjieg ta’ persuni ta’ bejn it-13 u l-

15-il sena f’xogħol ħafif sakemm dan ma jkunx probabbli li jkun ta’ ħsara għal 

saħħithom jew għall-iżvilupp tagħhom u ma jippreġudikax l-attendenza 

tagħhom fl-iskola jew il-parteċipazzjoni tagħhom fi programmi vokazzjonali 

jew ta’ taħriġ. L-età minima għad-dħul fix-xogħol li min-natura tiegħu jew miċ-

ċirkostanzi li fihom jitwettaq x’aktarx jipperikola s-saħħa, is-sikurezza jew il-

morali taż-żgħażagħ ma għandhiex tkun inqas minn 18-il sena.  

Prinċipji tal-ekonomija 

ċirkolari 

Il-prinċipji tal-ekonomija ċirkolari huma: 

(a) l-eliminazzjoni tal-iskart u t-tniġġis billi jitfasslu prodotti u materjali li 

jistgħu jmorru lura fl-ekonomija wara l-użu tagħhom; 

(b) iċ-ċirkolazzjoni tal-prodotti u l-materjali (fl-ogħla valur tagħhom) permezz 

ta’ manutenzjoni, użu mill-ġdid u rinnovazzjoni tagħhom; u 

(c) r-riġenerazzjoni tan-natura b’enfasi fuq it-titjib tal-ambjenti naturali u r-

restawr tal-funzjonijiet ekoloġiċi ewlenin. 

Informazzjoni klassifikata  Kif iddefinit fl-Artikolu 2(7) tar-Regolament (UE) 2023/2418 tal-Parlament 

Ewropew u tal-Kunsill14, informazzjoni klassifikata tfisser informazzjoni jew 

materjal, fi kwalunkwe forma, li d-divulgazzjoni mhux awtorizzata tiegħu tista’ 

tikkawża livelli differenti ta’ preġudizzju għall-interessi tal-Unjoni, jew ta’ 

wieħed jew aktar mill-Istati Membri, u li jkollha marka ta’ klassifikazzjoni tal-

UE jew marka ta’ klassifikazzjoni korrispondenti, kif stabbilit fil-Ftehim bejn l-

Istati Membri tal-Unjoni Ewropea, imlaqqgħin fil-Kunsill, dwar il-protezzjoni 

ta’ informazzjoni klassifikata skambjata fl-interessi tal-Unjoni Ewropea. 

Adattament għat-tibdil fil-

klima  

Il-proċess ta’ aġġustament għat-tibdil fil-klima attwali u mistenni u l-impatti 

tiegħu. 

Mitigazzjoni tat-tibdil fil-

klima  

Il-proċess ta’ tnaqqis tal-emissjonijiet ta’ gassijiet serra u ż-żamma taż-żieda fit-

temperatura medja globali għal 1,5 °C ’il fuq mil-livelli preindustrijali, 

f’konformità mal-Ftehim ta’ Pariġi. 

Negozjar kollettiv  In-negozjati kollha li jseħħu bejn impjegatur, grupp ta’ impjegaturi jew 

organizzazzjoni waħda jew aktar tal-impjegaturi, minn naħa waħda, u trade 

unions waħda jew aktar jew, fin-nuqqas tagħhom, ir-rappreżentanti tal-

ħaddiema eletti u awtorizzati kif xieraq minnhom f’konformità mal-liġijiet u 

mar-regolamenti nazzjonali, min-naħa l-oħra, għal dawn: (i) id-determinazzjoni 

tal-kundizzjonijiet tax-xogħol u t-termini tal-impjieg; jew (ii) ir-

regolamentazzjoni tar-relazzjonijiet bejn l-impjegaturi u l-ħaddiema; u/jew (iii) 

 
14 Ir-Regolament (UE) 2023/2418 tal-Parlament Ewropew u tal-Kunsill tat-18 ta’ Ottubru 2023 dwar l-istabbiliment ta’ 

strument għat-tisħiħ tal-industrija Ewropea tad-Difiża permezz tal-Akkwist komuni (EDIRPA) (ĠU L, 2023/2418, 

26.10.2023, ELI: http://data.europa.eu/eli/reg/2023/2418/oj). 

http://data.europa.eu/eli/reg/2023/2418/oj

Terminu definit Definizzjoni 

ir-regolamentazzjoni tar-relazzjonijiet bejn l-impjegaturi jew l-

organizzazzjonijiet tagħhom u organizzazzjoni tal-ħaddiema jew 

organizzazzjonijiet tal-ħaddiema. 

Konsumaturi  Individwi li jakkwistaw, jikkunsmaw jew jużaw oġġetti u servizzi għall-użu 

personali, jew għalihom infushom jew għal ħaddieħor, u mhux għal skopijiet ta’ 

bejgħ mill-ġdid, kummerċ, negozju, sengħa jew professjoni. 

Korruzzjoni  L-abbuż tas-setgħa fdata għal gwadann privat, li jista’ jiġi instigat minn 

individwi jew minn organizzazzjonijiet. Jinkludi prattiki bħal pagamenti ta’ 

faċilitazzjoni, frodi, estorsjoni, kollużjoni, u ħasil tal-flus. Jinkludi wkoll offerta 

jew riċevuta ta’ kwalunkwe rigal, self, tariffa, premju, jew vantaġġ ieħor lil jew 

minn kwalunkwe persuna bħala inċentiv sabiex tagħmel xi ħaġa li tkun 

diżonesta, illegali, jew ksur ta’ fiduċja fil-kondotta kummerċjali tal-impriża. 

Dan jista’ jinkludi benefiċċji fi flus jew in natura, bħal oġġetti, rigali, u btajjel 

mingħajr pagament, jew servizzi personali speċjali pprovduti għall-finijiet ta’ 

vantaġġ mhux xieraq, jew li jistgħu jirriżultaw fi pressjoni morali sabiex jiġi 

riċevut tali vantaġġ. 

Diskriminazzjoni  Id-diskriminazzjoni tista’ sseħħ direttament jew indirettament. Diskriminazzjoni 

diretta sseħħ meta individwu jiġi ttrattat b’mod inqas favorevoli meta mqabbel 

ma’ kif persuni oħra, li jinsabu f’sitwazzjoni simili, ikunu ġew jew kienu jiġu 

ttrattati, u r-raġuni għal dan hija karatteristika partikolari li għandhom, li taqa’ 

taħt “raġuni protetta”. Diskriminazzjoni indiretta sseħħ meta regola li tidher 

newtrali tkun ta’ żvantaġġ għal persuna jew għal grupp li jkollu l-istess 

karatteristiċi. Irid jintwera li grupp ikun żvantaġġat minn deċiżjoni meta 

mqabbel ma’ grupp komparatur. 

Impjegat   

 

Individwu li jkun f’relazzjoni ta’ impjieg mal-impriża skont il-liġi jew il-

prattika nazzjonali. 

Utenti finali  Individwi li fl-aħħar mill-aħħar jużaw jew li huma maħsubin li fl-aħħar mill-

aħħar jużaw prodott jew servizz partikolari. 

Xogħol Furzat  Kull xogħol jew servizz li jitwettaq minn kwalunkwe persuna taħt it-theddida ta’ 

xi penali u li l-persuna msemmija ma tkunx offriet li tagħmlu hija stess minn 

jeddha. It-terminu jinkludi s-sitwazzjonijiet kollha li fihom il-persuni jiġu 

mġegħlin bi kwalunkwe mezz sabiex jagħmlu xogħol u jinkludi kemm prattiki 

tradizzjonali “simili għall-iskjavitù” kif ukoll forom kontemporanji ta’ 

koerċizzjoni li fihom ikun involut l-isfruttament ta’ ħaddiema, li jistgħu jinkludu 

t-traffikar tal-bnedmin u l-iskjavitù moderna. 

Governanza  Il-governanza hija s-sistema ta’ regoli, prattiki u proċessi li bihom impriża tiġi 

diretta u kkontrollata. 

Gassijiet Serra (GHG, 

Greenhouse Gases) 

Il-gassijiet elenkati fil-Parti 2 tal-Anness V tar-Regolament (UE) 2018/1999 tal-

Parlament Ewropew u tal-Kunsill15. Dawn jinkludu d-diossidu tal-karbonju 

(CO2), il-Metan (CH4), l-Ossidu Nitruż (N2O), l-eżafluworur tal-kubrit (SF6), 

it-trifluworur tan-nitroġenu (NF3), l-Idrofluworokarburi (HFCs) u l-

Perfluworokarburi (PFCs). 

 
15 Ir-Regolament (UE) 2018/1999 tal-Parlament Ewropew u tal-Kunsill tal-11 ta’ Diċembru 2018 dwar il-Governanza tal-

Unjoni tal-Enerġija u tal-Azzjoni Klimatika, li jemenda r-Regolamenti (KE) Nru 663/2009 u (KE) Nru 715/2009 tal-Parlament 

Ewropew u tal-Kunsill, id-Direttivi 94/22/KE, 98/70/KE, 2009/31/KE, 2009/73/KE, 2010/31/UE, 2012/27/UE u 2013/30/UE 

tal-Parlament Ewropew u tal-Kunsill, id-Direttivi tal-Kunsill 2009/119/KE u (UE) 2015/652 u li jħassar ir-Regolament (UE) 

Nru 525/2013 tal-Parlament Ewropew u tal-Kunsill (ĠU L 328, 21.12.2018, p. 1, 

ELI: http://data.europa.eu/eli/reg/2018/1999/oj). 

http://data.europa.eu/eli/reg/2018/1999/oj

Emissjonijiet ta’ gassijiet 

serra (GHG) gross  

L-emissjonijiet ta’ gassijiet serra (GHG) gross huma l-emissjonijiet totali ta’ 

GHG li l-impriża tarmi fl-atmosfera, mingħajr ma jitqies kwalunkwe tnaqqis 

għall-assorbimenti tal-karbonju jew għal aġġustamenti oħra.  

Skart perikoluż  Skart li juri waħda jew aktar mill-karatteristiċi perikolużi elenkati fl-Anness III 

tad-Direttiva 2008/98/KE tal-Parlament Ewropew u tal-Kunsill16. 

Traffikar tal-bnedmin Ir-reklutaġġ, it-trasport, it-trasferiment, il-kenn jew l-akkoljenza ta’ persuni, 

inkluż l-iskambju jew it-trasferiment tal-kontroll fuq dawk il-persuni, permezz 

tat-theddid jew l-użu tal-forza jew forom oħra ta’ ġegħil, ta’ ħtif, ta’ frodi, ta’ 

qerq, tal-abbuż tal-poter jew ta’ pożizzjoni ta’ vulnerabbiltà jew tal-għoti jew 

tar-riċeviment ta’ pagamenti jew benefiċċji biex jinkiseb il-kunsens ta’ persuna 

li jkollha kontroll fuq persuna oħra, għall-fini ta’ sfruttament. 

Inċident Azzjoni legali jew ilment irreġistrat mal-impriża jew mal-awtoritajiet 

kompetenti permezz ta’ proċess formali, jew ta’ każ ta’ nuqqas ta’ konformità 

identifikat mill-impriża permezz ta’ proċeduri stabbiliti. Proċeduri stabbiliti 

sabiex jiġu identifikati każijiet ta’ nuqqas ta’ konformità jistgħu jinkludu awditi 

tas-sistemi ta’ ġestjoni, programmi ta’ monitoraġġ formali, jew mekkaniżmi ta’ 

lmentar. 

Emissjonijiet tal-Ambitu 

2 ibbażati fuq il-post  

L-emissjonijiet mill-elettriku, mis-sħana, mill-fwar u mit-tkessiħ mixtrija jew 

akkwistati u kkunsmati mill-impriża li tirrapporta, ikkalkulati bl-użu tal-metodu 

ta’ “allokazzjoni” bbażat fuq il-post, li jalloka l-emissjonijiet tal-ġeneratur lill-

utenti finali. Dawn jirriflettu l-intensità medja tal-emissjonijiet tal-grilji li 

fuqhom iseħħ il-konsum tal-enerġija u jużaw l-aktar id-data tal-fattur ta’ 

emissjoni medju tal-grilja. Is-sorsi tipiċi tal-emissjonijiet tal-Ambitu 2 huma 

relatati ma’ kwalunkwe tagħmir li jikkonsma l-elettriku (magni elettriċi, dwal, 

bini, eċċ.), is-sħana (tisħin fi proċessi industrijali, bini, eċċ.), il-fwar (proċessi 

industrijali) u t-tkessiħ (proċessi industrijali, bini, eċċ.).  

Qrib (Żona Sensittiva mil-

Lat tal-Bijodiversità) 

Qrib, fil-kuntest ta’ B5 – Bijodiversità, għandu jirreferi għal post li jkun 

(parzjalment) jaqbel ma’ jew imiss ma’ żona sensittiva mil-lat tal-bijodiversità. 

Jekk is-sit tal-impriżi jinsab barra iżda mhux maġenb żona sensittiva mil-lat tal-

bijodiversità, l-impriża tista’ tiddetermina wkoll jekk hijiex qrib tali żona billi 

tiddefinixxi ż-żona ta’ influwenza tas-sit. Iż-żona ta’ influwenza tista’ tiġi 

ddeterminata bl-applikazzjoni ta’ distanzi ta’ lqugħ speċifiċi għat-tip ta’ attività 

tan-negozju tal-impriża skont ir-rekwiżiti regolatorji, ir-rakkomandazzjonijiet 

ibbażati fuq ix-xjenza u l-aħjar prattika tal-industrija. 

Forza tax-xogħol 

proprja/ħaddiema proprji  

Impjegati li huma f’relazzjoni ta’ impjieg mal-impriża (“impjegati”) u persuni 

mhux impjegati li jew huma kuntratturi individwali li jfornu xogħol lill-impriża 

(“persuni li jaħdmu għal rashom”) jew persuni pprovduti minn impriżi 

primarjament involuti f’“attivitajiet ta’ impjieg” (Kodiċi O78 tan-NACE). 

Paga  Il-paga jew is-salarju komuni bażiku jew minimu u kwalunkwe remunerazzjoni 

oħra, kemm jekk fi flus kif ukoll jekk in natura li l-ħaddiem jirċievi direttament 

jew indirettament (“komponenti komplementari jew varjabbli”), fir-rigward tal-

impjieg tiegħu mill-impjegatur tiegħu. “Livell tal-paga” tfisser il-paga annwali 

grossa u l-paga grossa fis-siegħa korrispondenti.  

Politika (jew politiki) Sett jew qafas ta’ objettivi ġenerali u prinċipji ta’ ġestjoni li l-impriża tuża għat-

teħid tad-deċiżjonijiet. Politika timplimenta l-istrateġija jew id-deċiżjonijiet ta’ 

 
16 Id-Direttiva 2008/98/KE tal-Parlament Ewropew u tal-Kunsill tad-19 ta’ Novembru 2008 dwar l-iskart u li tħassar ċerti 

Direttivi (ĠU L 312, 22.11.2008, p. 3, ELI: http://data.europa.eu/eli/dir/2008/98/oj). 

http://data.europa.eu/eli/dir/2008/98/oj

ġestjoni tal-impriża relatati ma’ kwistjoni ta’ sostenibbiltà. Kull politika taqa’ 

taħt ir-responsabbiltà ta’ persuna/i definita/i, tispeċifika l-perimetru tal-

applikazzjoni tagħha, u tinkludi objettiv wieħed jew aktar (marbut, meta 

applikabbli, ma’ miri li jistgħu jitkejlu). Politika tiġi implimentata permezz ta’ 

azzjonijiet jew pjanijiet ta’ azzjoni. 

Prattiki  Inizjattiva waħda jew aktar relatati ma’ kwistjonijiet ta’ sostenibbiltà li l-impriża 

tistabbilixxi għat-tranżizzjoni lejn ekonomija aktar sostenibbli. Sett ta’ prattiki 

spiss jissostitwixxi l-politiki għal impriżi iżgħar. 

Aċċident relatat max-

xogħol li jista’ jiġi 

rreġistrat  

Aċċident relatat max-xogħol huwa okkorrenza diskreta matul ix-xogħol li 

twassal għal ħsara fiżika jew mentali. Okkorrenza bħal din tista’ tiġi rreġistrata 

jekk tirriżulta f’mewt jew aktar minn 3 ijiem ta’ assenza mix-xogħol. 

Mard relatat max-xogħol 

li jista’ jiġi rrekordjat 

Mard relatat max-xogħol huwa kwalunkwe marda kkawżata jew aggravata minn 

fatturi fuq il-post tax-xogħol jew ikkawżata primarjament minn esponiment fuq 

il-post tax-xogħol għal fattur ta’ riskju fiżiku, organizzazzjonali, kimiku jew 

bijoloġiku jew għal taħlita ta’ dawn il-fatturi. Każ bħal dan jista’ jiġi rreġistrat 

jekk iwassal għal mewt jew assenza mix-xogħol. 

Riċiklaġġ  Kwalunkwe operazzjoni ta’ rkupru li biha l-materjali tal-iskart jiġu pproċessati 

mill-ġdid fi prodotti, f’materjali jew f’sustanzi għall-użu oriġinali jew għal 

skopijiet oħrajn. Dan jinkludi r-riproċessar ta’ materjal organiku iżda ma 

jinkludix l-irkupru ta’ enerġija, jew ir-riproċessar f’materjali li għandhom 

jintużaw bħala fjuwils jew għal operazzjonijiet ta’ radam mill-ġdid (ara d-

Direttiva 2008/98/KE tal-Parlament Ewropew u tal-Kunsill). 

Enerġija Rinnovabbli Enerġija minn sorsi mhux fossili rinnovabbli, jiġifieri enerġija mir-riħ, solari 

(solari termali u solari fotovoltajka) u ġeotermali, enerġija ambjentali, enerġija 

tal-marea, tal-mewġ u oċeanika oħra, enerġija idroelettrika, bijomassa, gass tal-

landfill, gass minn impjanti għat-trattament tad-dranaġġ, u bijogass17. 

L-użu mill-ġdid (skart) Kull operazzjoni li biha l-prodotti jew il-komponenti tal-prodotti li mhumiex 

skart jerġgħu jintużaw għall-istess skop li għalih kienu maħsuba. Dan jista’ 

jinvolvi tindif jew aġġustamenti żgħar sabiex ikunu lesti għall-użu li jmiss 

mingħajr preproċessar sinifikanti. 

Emissjonijiet ta’ GHG 

taħt l-Ambitu 1  

Emissjonijiet ta’ gassijiet serra diretti minn sorsi li huma proprjetà tal-impriża jew 

ikkontrollati minnha. 

Emissjonijiet ta’ gassijiet 

serra tal-Ambitu 2 (jew 

emissjonijiet tal-Ambitu 

2) 

L-emissjonijiet indiretti huma konsegwenza tal-operazzjonijiet tal-impriża iżda 

jseħħu f’sorsi li jkunu proprjetà ta’ jew ikkontrollati minn impriża oħra. L-

emissjonijiet tal-GHG tal-Ambitu 2 huma emissjonijiet indiretti mill-

ġenerazzjoni ta’ elettriku, ta’ fwar u ta’ sħana, jew ta’ tkessiħ mixtrija jew 

akkwistati u kkunsmati mill-impriża. 

Emissjonijiet ta’ gassijiet 

serra tal-Ambitu 3 (jew 

emissjonijiet tal-Ambitu 

3) 

L-emissjonijiet indiretti ta’ gassijiet serra kollha (mhux inklużi fl-emissjonijiet 

ta’ gassijiet serra tal-Ambitu 2) li jseħħu fil-katina tal-valur tal-impriża ta’ 

rapportar, inklużi kemm l-emissjonijiet upstream kif ukoll dawk downstream. L-

emissjonijiet tal-gassijiet serra tal-Ambitu 3 jistgħu jinqasmu fil-kategoriji tal-

Ambitu 3. 

 
17 L-Artikolu 2(1) tad-Direttiva (UE) 2018/2001 tal-Parlament Ewropew u tal-Kunsill tal-11 ta’ Diċembru 2018 dwar il-

promozzjoni tal-użu tal-enerġija minn sorsi rinnovabbli (ĠU L 328, 21.12.2018, p. 82, 

ELI: http://data.europa.eu/eli/dir/2018/2001/oj). 

http://data.europa.eu/eli/dir/2018/2001/oj

Sit (jew siti) Fil-kuntest tal-istandard volontarju, sit huwa post fiżiku fejn topera l-impriża. 

Eżempji jinkludu fabbriki, irziezet, minjieri, uffiċċji jew ċentri ta’ servizz, 

infrastruttura jew faċilitajiet. Is-siti jistgħu jiġu kondiviżi wkoll ma’ 

organizzazzjonijiet oħra (eż. l-impriża tista’ taqsam il-bini tal-uffiċċji ma’ 

impriżi oħra). 

Impatt relatat mas-

sostenibbiltà (jew impatt) 

L-effett li l-impriża jkollha jew jista’ jkollha fuq l-ambjent u n-nies, inklużi l-

effetti fuq id-drittijiet tal-bniedem tagħhom, marbuta mal-operazzjonijiet tagħha 

stess u l-katina tal-valur upstream u downstream tagħha, inkluż permezz tal-

prodotti u s-servizzi tagħha, kif ukoll permezz tar-relazzjonijiet kummerċjali 

tagħha. L-impatti jistgħu jkunu attwali jew potenzjali, negattivi jew pożittivi 

intenzjonati jew mhux intenzjonati, u riversibbli jew irriversibbli. Dawn jistgħu 

jinqalgħu fuq perjodu ta’ żmien qasir, medju jew twil. L-impatti jindikaw il-

kontribut tal-impriża, negattiv jew pożittiv, għall-iżvilupp sostenibbli. 

Miri  Għanijiet li jistgħu jitkejlu, orjentati lejn l-eżiti u marbuta maż-żmien li l-

impriża għandha l-għan li tilħaq fir-rigward ta’ kwistjonijiet ta’ sostenibbiltà. 

Dawn jistgħu jiġu stabbiliti volontarjament mill-impriża jew jirriżultaw minn 

rekwiżiti legali fuq l-impriża. Mira tista’ tinkludi mhux biss titjib iżda wkoll iż-

żamma tar-riżultati miksuba jew il-preservazzjoni ta’ livelli konsistenti ta’ 

prestazzjoni. 

Perjodi ta’ żmien Meta tħejji r-rapport tagħha dwar is-sostenibbiltà, l-impriża għandha tadotta l-

perjodi ta’ żmien li ġejjin: 

(a) għall-perjodu ta’ żmien qasir, sena; 

(b) għall-perjodu ta’ żmien medju, minn sentejn sa 5 snin; u 

(c) għall-perjodu ta’ żmien fit-tul, aktar minn 5 snin. 

Sigriet kummerċjali Kif definit fl-Artikolu 2, il-punt (1), tad-Direttiva (UE) 2016/943 (id-Direttiva 

dwar is-Sigrieti Kummerċjali18), sigriet kummerċjali huwa informazzjoni li 

tissodisfa r-rekwiżiti kollha li ġejjin:  

(a) hija sigrieta fis-sens li ma hijiex, bħala corpus jew fil-konfigurazzjoni preċiża 

u l-assemblaġġ tal-komponenti tagħha, magħrufa ġeneralment jew 

aċċessibbli b’mod faċli lill-persuni li ġeneralment jittrattaw dan it-tip ta’ 

informazzjoni; 

(b) għandha valur kummerċjali minħabba li hija sigrieta; 

(c) kienet soġġetta għal passi raġonevoli fiċ-ċirkostanzi, mill-persuna li għandha 

l-kontroll legali tal-informazzjoni, biex tinżamm sigrieta. 

Taħriġ  Inizjattivi implimentati mill-impriża mmirati lejn iż-żamma u/jew it-titjib tal-

ħiliet u l-għarfien tal-forza tax-xogħol tagħha. Jista’ jinkludi metodoloġiji 

differenti, bħat-taħriġ fuq il-post, u t-taħriġ online. 

Katina tal-Valur Il-firxa sħiħa ta’ attivitajiet, riżorsi u relazzjonijiet relatati mal-mudell tan-

negozju tal-impriża u l-ambjent estern li fih topera. Katina tal-valur tinkludi l-

attivitajiet, ir-riżorsi u r-relazzjonijiet li l-impriża tuża u tiddependi fuqhom 

sabiex toħloq il-prodotti jew is-servizzi tagħha mill-konċepiment sal-konsenja, il-

konsum u t-tmiem tal-ħajja. L-attivitajiet, ir-riżorsi u r-relazzjonijiet rilevanti 

jinkludu: a) dawk fl-operazzjonijiet proprji tal-impriża, bħar-riżorsi umani; b) 

 
18 Id-Direttiva (UE) 2016/943 tal-Parlament Ewropew u tal-Kunsill tat-8 ta’ Ġunju 2016 dwar il-protezzjoni ta’ konoxxenza u 

ta’ informazzjoni kummerċjali kunfidenzjali (sigrieti kummerċjali) kontra l-ksib, l-użu u l-iżvelar illegali tagħhom (ĠU L 157, 

15.6.2016, p. 1, ELI: http://data.europa.eu/eli/dir/2016/943/oj). 

http://data.europa.eu/eli/dir/2016/943/oj

dawk tul il-kanali tal-provvista, tal-kummerċjalizzazzjoni u tad-distribuzzjoni 

tagħha, bħat-tiftix ta’ sorsi ta’ provvista ta’ materjali u servizzi u l-bejgħ u l-

konsenja ta’ prodotti u ta’ servizzi; u c) l-ambjenti ta’ finanzjament, ġeografiċi, 

ġeopolitiċi u regolatorji li fihom topera l-impriża. Il-katina tal-valur tinkludi atturi 

upstream u downstream mill-impriża. L-atturi upstream mill-impriża (eż. il-

fornituri) jipprovdu prodotti jew servizzi li jintużaw fl-iżvilupp tal-prodotti jew 

tas-servizzi tal-impriża. L-entitajiet downstream mill-impriża (eż. id-distributuri, 

il-klijenti) jirċievu prodotti jew servizzi mill-impriża.  

Paga  Paga grossa, minbarra komponenti varjabbli bħas-sahra u l-paga tal-inċentivi, u 

esklużi l-allowances sakemm ma jkunux garantiti. 

Skart Is-sustanzi jew l-oġġetti kollha li d-detentur jarmi, li jkun beħsiebu jarmi, jew li 

jkun meħtieġ li jarmi (ara d-Direttiva 2008/98/KE tal-Parlament Ewropew u tal-

Kunsill dwar l-iskart). 

Konsum tal-ilma L-ammont ta’ ilma miġbud fil-konfini tal-impriża u mhux skarikat lura fl-

ambjent tal-ilma jew f’parti terza matul il-perjodu ta’ rapportar. 

Skariku tal-ilma Is-somma ta’ effluwenti u ilma ieħor li jħallu l-konfini tal-impriża u rilaxxati fl-

ilma tal-wiċċ, l-ilma ta’ taħt l-art, jew partijiet terzi matul il-perjodu ta’ 

rappurtar. 

Stress idriku Il-kapaċità, jew in-nuqqas tagħha, li tiġi koperta d-domanda umana u ekoloġika 

għall-ilma. L-istress idriku huwa kunċett inklużiv li jqis diversi aspetti fiżiċi 

relatati mar-riżorsi tal-ilma, inklużi d-disponibbiltà tal-ilma, il-kwalità tal-ilma, 

u l-aċċessibbiltà tal-ilma (jiġifieri jekk in-nies humiex kapaċi jagħmlu użu mill-

provvisti tal-ilma fiżikament disponibbli), li spiss ikun jiddependi mis-

suffiċjenza tal-infrastruttura u mill-affordabbiltà tal-ilma, fost affarijiet oħra.  

Estrazzjoni tal-ilma Is-somma tal-ilma kollu miġbud fil-konfini tal-impriża mis-sorsi kollha għal 

kwalunkwe użu matul il-perjodu ta’ rapportar. 

Ħaddiem fil-katina tal-

valur 

Individwu li jwettaq xogħol fil-katina tal-valur tal-impriża, irrispettivament 

mill-eżistenza jew min-natura ta’ kwalunkwe relazzjoni kuntrattwali ma’ dik l-

impriża. Fl-istandard volontarju, il-kamp ta’ applikazzjoni tal-ħaddiema fil-

katina tal-valur jinkludi l-ħaddiema kollha fil-katina tal-valur upstream u 

downstream tal-impriża li huma affettwati jew jistgħu jiġu affettwati 

materjalment mill-impriża. Dan jinkludi impatti li huma konnessi mal-

operazzjonijiet tal-impriża stess, u l-katina tal-valur, inkluż permezz tal-prodotti 

jew is-servizzi tagħha, kif ukoll permezz tar-relazzjonijiet kummerċjali tagħha. 

Dan jinkludi l-ħaddiema kollha li ma humiex fil-kamp ta’ applikazzjoni ta’ 

“Forza tax-Xogħol Proprja” (“Forza tax-Xogħol Proprja” tinkludi persuni li 

huma f’relazzjoni ta’ impjieg mal-impriża (“impjegati”) u persuni mhux 

impjegati li jew huma kuntratturi individwali li jfornu xogħol lill-impriża 

(“persuni li jaħdmu għal rashom”) jew persuni pprovduti minn impriżi 

primarjament involuti f’“attivitajiet ta’ impjieg” (Kodiċi O78 tan-NACE). 

 



 

20 

 

Appendiċi B: Lista ta’ kwistjonijiet possibbli ta’ sostenibbiltà  

L-appendiċi ta’ hawn taħt huwa parti integrali minn dan l-Istandard u jipprovdi lista ta’ kwistjonijiet possibbli ta’ 

sostenibbiltà.   

Suġġetti Sottosuġġetti 

Tibdil fil-Klima  

Mitigazzjoni tat-tibdil fil-klima 

Adattament għat-tibdil fil-klima 

Enerġija 

Tniġġis  

Tniġġis tal-arja 

Tniġġis tal-ilma 

Tniġġis tal-ħamrija 

Sustanzi ta’ tħassib, inklużi sustanzi ta’ tħassib serju ħafna 

Il-mikroplastiks 

Ilma  L-użu tal-ilma, inklużi l-estrazzjoni, il-konsum, l-iskariki u l-ħżin 

Bijodiversità u Ekosistemi  

 

Fatturi ewlenin tat-tibdil fil-bijodiversità u fl-ekosistema (inkluż it-tibdil tal-

ħabitat terrestri u tal-baħar, l-ispeċijiet invażivi) 

L-istat tal-ispeċijiet 

Il-firxa u l-kundizzjoni tal-ekosistemi terrestri u tal-baħar 

Is-servizzi tal-ekosistema 

Ekonomija Ċirkolari u l-Użu tar-

Riżorsi  

Influssi ta’ riżorsi 

Ħruġ tar-riżorsi b’rabta mal-prodotti u mas-servizzi 

Ħruġ tar-riżorsi (skart) 

Il-Forza tax-Xogħol Proprja u l-

Ħaddiema fil-Katina tal-Valur  

Kundizzjonijiet tax-xogħol (inklużi pagi adegwati, bilanċ bejn ix-xogħol u l-

ħajja privata, ħin tax-xogħol, impjieg sigur) u protezzjoni soċjali 

Id-djalogu soċjali, il-libertà ta’ assoċjazzjoni, il-kunsilli tax-xogħol, id-drittijiet 

ta’ parteċipazzjoni tal-ħaddiema, u n-negozjar kollettiv 

Saħħa u sikurezza 

Taħriġ u żvilupp tal-ħiliet 

Id-diversità u t-trattament ugwali (inklużi l-ugwaljanza bejn il-ġeneri, il-paga 

ugwali għal xogħol ta’ valur ugwali, l-impjieg u l-inklużjoni ta’ persuni 

b’diżabilità, in-nondiskriminazzjoni, il-ġlieda kontra l-fastidju, il-miżuri kontra 

l-vjolenza) 

Temi tad-drittijiet tal-bniedem oħra relatati max-xogħol (inkluż it-tħaddim tat-

tfal, ix-xogħol furzat, il-privatezza u l-akkomodazzjoni adegwata, l-ilma u s-

sanità 

Komunitajiet Affettwati 

Id-drittijiet ekonomiċi, soċjali u kulturali tal-komunitajiet (inklużi l-impatti 

relatati mal-art, l-impatti relatati mas-sigurtà, l-akkomodazzjoni u l-ikel 

adegwati, l-ilma u s-sanità) 

Id-drittijiet ċivili u politiċi tal-komunitajiet (inklużi l-libertà tal-espressjoni, il-

libertà tal-għaqda, l-impatti fuq id-difensuri tad-drittijiet tal-bniedem) 

Id-drittijiet tal-popli indiġeni (inkluż il-kunsens liberu, minn qabel u infurmat 

(FPIC), l-awtodeterminazzjoni, id-drittijiet kulturali) 

Konsumaturi u utenti finali 

Impatti relatati mal-informazzjoni għall-konsumaturi jew għall-utenti (inklużi l-

privatezza, l-aċċess għall-informazzjoni, il-libertà tal-espressjoni) 

Is-sikurezza personali tal-konsumaturi jew tal-utenti finali (inklużi s-saħħa u s-

sikurezza, il-protezzjoni tat-tfal, is-sigurtà ta’ persuna) 

L-inklużjoni soċjali tal-konsumaturi jew tal-utenti finali (inkluż, l-aċċess għall-

prodotti u s-servizzi, il-prattiki ta’ kummerċjalizzazzjoni responsabbli, in-

nondiskriminazzjoni) 

Kondotta Kummerċjali 

Kultura korporattiva, inklużi l-ġlieda kontra l-korruzzjoni u kontra t-tixħim, il-

protezzjoni tal-informaturi, u l-benesseri tal-annimali 

Influwenza politika, inklużi attivitajiet ta’ lobbjar  

Ġestjoni ta’ relazzjonijiet mal-fornituri, inklużi    

prattiki ta’ pagament, speċjalment pagament tard lil impriżi żgħar u ta’ daqs 

medju (SMEs) 

Appendiċi C: Informazzjoni ta’ sfond għall-parteċipanti fis-swieq finanzjarji li huma utenti tal-

informazzjoni prodotta bl-użu ta’ dan l-Istandard (rikonċiljazzjoni ma’ regolamenti oħra tal-UE)  

Dan l-appendiċi huwa rilevanti għall-utenti tar-rapport dwar is-sostenibbiltà. It-tabella ta’ hawn taħt turi l-Punti 

tad-Data tal-Finanzi sostenibbli li huma preżenti f’moduli differenti ta’ dan l-Istandard u li jissodisfaw it-talbiet 

ta’ diversi tipi ta’ utenti (banek, investituri, impriżi kbar). 

Il-kolonna “Numru DR u Titolu” tidentifika d-divulgazzjonijiet preżenti fil-moduli differenti (jiġifieri Modulu 

Bażiku, u Modulu Komprensiv) li huma punti tad-data dwar il-Finanzi Sostenibbli. Il-kolonna Tabella 1 tar-

Regolament dwar id-divulgazzjonijiet relatati mas-sostenibbiltà finanzjarja (SFDR, Sustainable Finance 

Disclosure Regulation) u/jew il-Pilastru 3 tal-Awtorità Bankarja Ewropea (EBA, European Banking Authority) 

u/jew ir-Regolament dwar il-Parametri Referenzjarji turi kif dawn id-divulgazzjonijiet jirrelataw ma’ dawn ir-

regolamenti li huma rilevanti għall-utenti tar-rapport dwar is-sostenibbiltà (banek, investituri oħra). 

Suġġett: 

Kriterji 

Ambjentali / 

Soċjali / ta’ 

Governanza 

Numru DR u Titolu Tabella 1 tal-SFDR 

u/jew 

Pilastru 3 tal-EBA  

u/jew  

Regolament dwar il-

Parametri 

Referenzjarji 

Modulu Bażiku 

Informazzjoni 

ġenerali 

B1 – Bażi għat-tħejjija 

L-impriża għandha tiddivulga: 

vii. il-ġeolokalizzazzjoni tas-siti li għandha, tikri jew 

tiġġestixxi. 

Pilastru 3 tal-EBA19 

Ambjent B3 – Enerġija u emissjonijiet tal-gassijiet serra 

L-impriża għandha tiddivulga l-konsum totali tal-enerġija tagħha 

f’MWh, b’diżaggregazzjoni skont it-tabella ta’ hawn taħt, jekk 

tkun tista’ tikseb l-informazzjoni meħtieġa biex tipprovdi dik id-

diżaggregazzjoni: 

 Enerġija 

rinnovabbli 

Enerġija mhux 

rinnovabbli 

Totali 

Elettriku 

(kif rifless 

fil-kontijiet 

tal-

utilitajiet) 

   

Fjuwils    
 

SFDR20 

 

 

 
 

 
19 Dan ir-rekwiżit ta’ divulgazzjoni huwa konsistenti mar-rekwiżiti inklużi fir-Regolament ta’ Implimentazzjoni tal-

Kummissjoni (UE) 2022/2453 tat-30 ta’ Novembru 2022 li jemenda l-istandards tekniċi ta’ implimentazzjoni stabbiliti fir-

Regolament ta’ Implimentazzjoni (UE) 2021/637 fir-rigward tad-divulgazzjoni tar-riskji ambjentali, soċjali u ta’ governanza 

(ĠU L 324, 19.12.2022, p. 1, ELI: http://data.europa.eu/eli/reg_impl/2022/2453/oj) - Mudell 5: Portafoll mhux tan-negozjar - 

Riskju fiżiku tat-tibdil fil-klima: Skoperturi soġġetti għal riskju fiżiku. 

20 Ir-Regolament Delegat tal-Kummissjoni (UE) 2022/1288, l-indikatur obbligatorju #5 fit-Tabella 1 tal-Anness I (“Sehem tal-

konsum u l-produzzjoni tal-enerġija mhux rinnovabbli”). 

http://data.europa.eu/eli/reg_del/2022/2453/oj

Ambjent B3 – Enerġija u emissjonijiet tal-gassijiet serra 

L-impriża għandha tiddivulga l-emissjonijiet tal-gassijiet serra 

(GHG) grossi assoluti stmati tagħha, iġġenerati matul il-perjodu 

tar-rapportar f’tunnellati metriċi ta’ ekwivalent ta’ CO2 (tCO2eq) 

b’kunsiderazzjoni tal-kontenut tal-Istandard Kontabilistiku u ta’ 

Rapportar Korporattiv tal-Protokoll dwar il-Gassijiet Serra (2004), 

inkluż: 

(a) l-emissjonijiet ta’ gassijiet serra tal-Ambitu 1 f’tCO2eq (minn 

sorsi li jkunu proprjetà tagħha jew ikkontrollati minnha); u 

(b) l-emissjonijiet tal-Ambitu 2 ibbażati fuq il-post f’tCO2eq 

(jiġifieri l-emissjonijiet mill-ġenerazzjoni ta’ enerġija 

mixtrija, bħall-elettriku, is-sħana, il-fwar jew it-tkessiħ). 

SFDR21 

Parametru 

referenzjarju22 
 

Ambjent B4 – Tniġġis tal-arja, tal-ilma u tal-ħamrija 

Jekk l-impriża tkun diġà meħtieġa bil-liġi jew b’regolamenti 

nazzjonali oħra li tirrapporta lill-awtoritajiet kompetenti l-

emissjonijiet ta’ sustanzi niġġiesa tagħha, jew jekk tirrapporta 

volontarjament dwarhom skont Sistema ta’ Ġestjoni Ambjentali, 

hija għandha tiddivulga l-emissjonijiet ta’ inkwinanti fl-arja, fl-

ilma u fil-ħamrija fl-operazzjonijiet tagħha stess. Jekk din l-

informazzjoni tkun diġà disponibbli għall-pubbliku, l-impriża 

tista’ alternattivament tirreferi għad-dokument fejn hija 

rrapportata, pereżempju, billi tipprovdi l-link tal-URL rilevanti 

jew billi tinkorpora hyperlink. 

SFDR23   
 

Ambjent B5 – Bijodiversità 

Jekk l-impriża jkollha siti jew postijiet f’żona sensittiva mil-lat 

tal-bijodiversità (BSA) jew qribha, hija għandha tiddivulgahom, 

u l-isem tal-BSA. 

SFDR24 

Ambjent B7 – Użu tar-riżorsi, ekonomija ċirkolari u mmaniġġjar tal-

iskart 

L-impriża għandha tiddivulga: 

SFDR25  

 

 
21 Ir-Regolament Delegat tal-Kummissjoni (UE) 2022/1288 li jissupplimenta r-Regolament (UE) 2019/2088 (SFDR), l-

indikaturi obbligatorji #1 u #2 fit-Tabella 1 tal-Anness I (“Emissjonijiet tal-gassijiet serra”; “Impronta tal-karbonju”). 

22 L-Artikolu 5(1), l-Artikolu 6 u l-Artikolu 8(1) tar-Regolament (UE) 2016/1011 tal-Parlament Ewropew u tal-Kunsill tat-

8 ta’ Ġunju 2016 dwar l-indiċi użati bħala parametri referenzjarji fi strumenti finanzjarji u kuntratti finanzjarji jew dwar il-kejl 

tal-prestazzjoni ta’ fondi ta’ investiment u li jemenda d-Direttivi 2008/48/KE u 2014/17/UE u r-Regolament 

(UE) Nru 596/2014 (ĠU L 171, 29.6.2016, p. 1, ELI: http://data.europa.eu/eli/reg/2016/1011/oj).  

23 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

Delegat tal-Kummissjoni (UE) 2022/1288 li jissupplimenta r-Regolament (UE) 2019/2088 (SFDR) minħabba li hija derivata 

minn (a) indikatur addizzjonali relatat mal-impatti avversi prinċipali kif stabbilit mill-indikatur #2 fit-Tabella 2 tal-Anness I 

ta’ dak ir-Regolament Delegat fir-rigward tar-regoli ta’ divulgazzjoni dwar l-investimenti sostenibbli (“Emissjonijiet ta’ 

sustanzi niġġiesa tal-arja”); (b) l-indikatur #8 fit-Tabella 1 tal-Anness I (“Emissjonijiet fl-ilma”); (c) l-indikatur #1 fit-Tabella 

2 tal-Anness I (“Emissjonijiet ta’ inkwinanti inorganiċi”); u (d) l-indikatur #3 fit-Tabella 2 tal-Anness I (“Emissjonijiet ta’ 

sustanzi li jnaqqsu s-saff tal-ożonu”). 

24 Ir-Regolament Delegat tal-Kummissjoni (UE) 2022/1288 li jissupplimenta r-Regolament (UE) 2019/2088 (SFDR), l-

indikatur obbligatorju #7 fit-Tabella 1 tal-Anness I (“Attivitajiet li jaffettwaw b’mod negattiv żoni sensittivi mil-lat tal-

bijodiversità”). 

25 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

Delegat tal-Kummissjoni (UE) 2022/1288 li jissupplimenta r-Regolament (UE) 2019/2088 (SFDR) minħabba li hija derivata 

minn indikatur obbligatorju relatat mal-impatti avversi prinċipali kif stabbilit mill-indikatur #9 fit-Tabella 1 tal-Anness I ta’ 

dak ir-Regolament Delegat fir-rigward tar-regoli ta’ divulgazzjoni dwar l-investimenti sostenibbli (“Proporzjon ta’ skart 

perikoluż u skart radjuattiv”). 

http://data.europa.eu/eli/reg/2016/1011/oj

(a) il-piż totali tal-iskart iġġenerat, b’diżaggregazzjoni bejn l-

iskart perikoluż u dak mhux perikoluż; 

Soċjali B9 – Forza tax-xogħol – Saħħa u sikurezza 

L-impriża għandha tiddivulga l-informazzjoni li ġejja dwar l-

impjegati tagħha: 

(a) in-numru u r-rata ta’ aċċidenti relatati max-xogħol li jistgħu 

jiġu rreġistrati;  

(b) soġġett għal restrizzjonijiet legali, is-somma tal-fatalitajiet 

bħala riżultat ta’ aċċidenti relatati max-xogħol li jistgħu jiġu 

rreġistrati u mard relatat max-xogħol li jista’ jiġi rreġistrat. 

SFDR26  

Parametru 

referenzjarju27 

 

Soċjali B10 – Forza tax-xogħol – remunerazzjoni, negozjar kollettiv 

u taħriġ 

L-impriża għandha tiddivulga:  

(b) id-differenza perċentwali fil-pagi bejn l-impjegati nisa u rġiel 

tagħha jekk l-impriża tkun diġà meħtieġa tiddivulga dan mid-

dritt tal-UE28; 

SFDR29  

Parametru 

referenzjarju30 

 

Governanza B11 – Kundanni u multi għall-korruzzjoni u t-tixħim 

Fil-każ ta’ kundanni u multi fil-perjodu ta’ rapportar, l-impriża 

għandha tiddivulga l-għadd ta’ kundanni, u l-ammont totali ta’ 

multi mġarrba għall-ksur tal-liġijiet kontra l-korruzzjoni u kontra 

t-tixħim. 

Parametru 

referenzjarju31 

SFDR32 

 

Modulu Komprensiv 

 
26 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

Delegat tal-Kummissjoni (UE) 2022/1288 li jissupplimenta r-Regolament (UE) 2019/2088 (SFDR), peress li hija dderivata 

minn indikatur addizzjonali relatat mal-impatti avversi prinċipali kif stabbilit mill-indikatur #2 fit-Tabella 3 tal-Anness I ta’ 

dak ir-Regolament Delegat fir-rigward tar-regoli ta’ divulgazzjoni dwar l-investimenti sostenibbli (“Rata ta’ inċidenti”). 

27 Din l-informazzjoni tappoġġa l-ħtiġijiet tal-amministraturi ta’ parametri referenzjarji għad-divulgazzjoni ta’ fatturi ESG 

soġġetti għar-Regolament Delegat tal-Kummissjoni (UE) 2020/1816 tas-17 ta’ Lulju 2020 li jissupplimenta r-Regolament 

(UE) 2016/1011 tal-Parlament Ewropew u tal-Kunsill fir-rigward tal-ispjegazzjoni fid-dikjarazzjoni ta’ parametru 

referenzjarju dwar kif il-fatturi ambjentali, soċjali u ta’ governanza huma riflessi f’kull parametru referenzjarju pprovdut u 

ppubblikat (ĠU L 406, 3.12.2020, p. 1, ELI: http://data.europa.eu/eli/reg_del/2020/1816/oj), kif stabbilit mill-indikatur 

“Proporzjon medju ponderat ta’ aċċidenti, korrimenti, fatalitajiet” fit-taqsimiet 1 u 2 tal-Anness II tar-Regolament Delegat 

(UE) 2020/1816. 

28 Id-Direttiva (UE) 2023/970 tal-Parlament Ewropew u tal-Kunsill tal-10 ta’ Mejju 2023. 

29 Ir-Regolament Delegat tal-Kummissjoni (UE) 2022/1288 li jissupplimenta r-Regolament (UE) 2019/2088 (SFDR), l-

indikatur obbligatorju #12 fit-Tabella 1 tal-Anness I (“Disparità mhux aġġustata fil-ħlas bejn il-ġeneri”). 

30 Ir-Regolament Delegat tal-Kummissjoni (UE) 2020/1816, l-indikatur “Il-medja ponderata tad-differenza bejn il-ġeneri fil-

pagi” fit-Taqsima 1 u 2 tal-Anness II.  

31 Ir-Regolament Delegat tal-Kummissjoni (UE) 2020/1816, l-indikatur “L-għadd ta’ kundanni u l-ammont ta’ multi għall-

ksur tal-liġijiet kontra l-korruzzjoni u kontra t-tixħim” fit-taqsima 1 u 2 tal-Anness II tar-Regolament Delegat (UE) 2020/1816. 

32 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

Delegat tal-Kummissjoni (UE) 2022/1288 li jissupplimenta r-Regolament (UE) 2019/2088 (SFDR), peress li hija dderivata 

minn indikatur addizzjonali relatat mal-impatti avversi prinċipali, kif stabbilit mill-indikatur #17 fit-Tabella 3 tal-Anness I ta’ 

dak ir-Regolament Delegat (“Għadd ta’ kundanni u ammont ta’ multi għall-ksur tal-liġijiet kontra l-korruzzjoni u kontra t-

tixħim minn entitajiet li fihom isir investiment”). 

http://data.europa.eu/eli/reg_del/2020/1816/oj

Ambjent Kunsiderazzjoni fir-rapportar dwar l-emissjonijiet ta’ 

gassijiet serra taħt B3 (Modulu Bażiku)  

Meta tirrapporta l-emissjonijiet tal-Ambitu 1 u tal-Ambitu 2 

tagħha, jekk l-impriża tiddivulga informazzjoni speċifika għall-

entità dwar l-emissjonijiet tal-Ambitu 3 tagħha, hija għandha 

tippreżentaha flimkien mal-informazzjoni meħtieġa taħt B3 – 

Enerġija u emissjonijiet tal-gassijiet serra. 

SFDR33 

Parametru 

referenzjarju34 

Ambjent C3 – Miri għat-tnaqqis tal-gassijiet serra u t-tranżizzjoni 

klimatika 

Jekk l-impriża tkun stabbiliet miri għat-tnaqqis tal-emissjonijiet ta’ 

gassijiet serra, hija għandha tiddivulga l-miri tagħha f’valuri 

assoluti għall-emissjonijiet tal-Ambitu 1 u tal-Ambitu 2. 

F’konformità mal-paragrafi 49 sa 52 ta’ hawn fuq u jekk tkun 

stabbiliet miri għat-tnaqqis tal-emissjonijiet tal-Ambitu 3, l-

impriża għandha tipprovdi wkoll miri għall-emissjonijiet 

sinifikanti tal-Ambitu 3. B’mod partikolari, għandha tipprovdi: 

(a) is-sena fil-mira u l-valur tas-sena fil-mira; 

(b) is-sena bażi u l-valur tas-sena bażi; 

(c) l-unitajiet użati għall-miri;  

(d) is-sehem tal-Ambitu 1, l-Ambitu 2 u, jekk jiġi ddivulgat, l-

Ambitu 3 li l-mira tikkonċerna; u 

(e) lista ta’ azzjonijiet ewlenin li tfittex li timplimenta biex tilħaq 

il-miri tagħha. 

Jekk l-impriża li topera f’setturi b’impatt klimatiku għoli35 tkun 

adottat pjan ta’ tranżizzjoni għall-mitigazzjoni tat-tibdil fil-klima, 

hija tista’ tipprovdi informazzjoni dwarha, inkluża spjegazzjoni ta’ 

kif qed tikkontribwixxi għat-tnaqqis tal-emissjonijiet ta’ gassijiet 

serra. 

F’każ li l-impriża topera f’setturi ta’ impatt qawwi fuq il-klima u 

ma jkollhiex pjan ta’ tranżizzjoni fis-seħħ għall-mitigazzjoni tat-

SFDR36 

Parametru 

referenzjarju37 

Pilastru 3 tal-EBA38 

 

 

 

 

 

 

 

 

 

 

Parametru 

referenzjarju39 

 
33 Ir-Regolament Delegat tal-Kummissjoni (UE) 2022/1288 li jissupplimenta r-Regolament (UE) 2019/2088 (SFDR), l-

indikaturi obbligatorji #1 u #2 fit-Tabella 1 tal-Anness I (“Emissjonijiet tal-gassijiet serra”; Impronta tal-karbonju”). 

34 Ir-Regolament (UE) 2016/1011, l-Artikolu 5(1), l-Artikolu 6 u l-Artikolu 8(1). 

35  Is-setturi b’impatt qawwi fuq il-klima huma dawk elenkati fit-Taqsimiet A sa H u fit-Taqsima M tan-NACE, kif definiti fl-

Anness tar-Regolament Delegat (UE) 2023/137. 

36 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 (SFDR) minħabba li hija derivata minn indikatur addizzjonali relatat mal-impatti avversi prinċipali kif 

stabbilit mill-indikatur #4 fit-Tabella 2 tal-Anness I tar-Regolament Delegat tal-Kummissjoni (UE) 2022/1288 fir-rigward tar-

regoli ta’ divulgazzjoni dwar investimenti sostenibbli (“Investimenti f’kumpaniji mingħajr inizjattivi għat-tnaqqis tal-

emissjonijiet tal-karbonju”). 

37 Din l-informazzjoni hija allinjata mal-Artikolu 6 tar-Regolament Delegat tal-Kummissjoni (UE) 2020/1818 tas-17 ta’ Lulju 

2020. 

38 Din l-informazzjoni hija allinjata mal-Artikolu 449a tar-Regolament (UE) Nru 575/2013 tal-Parlament Ewropew u tal-

Kunsill tas-26 ta’ Ġunju 2013 dwar ir-rekwiżiti prudenzjali għall-istituzzjonijiet ta’ kreditu u d-ditti tal-investiment u li 

jemenda r-Regolament (UE) Nru 648/2012 (ĠU L 176, 27.6.2013, p. 1, ELI: http://data.europa.eu/eli/reg/2013/575/2026-06-

26); Ir-Regolament ta’ Implimentazzjoni tal-Kummissjoni (UE) 2022/2453 tat-30 ta’ Novembru 2022 li jemenda l-istandards 

tekniċi ta’ implimentazzjoni stabbiliti fir-Regolament ta’ Implimentazzjoni (UE) 2021/637 fir-rigward tad-divulgazzjoni tar-

riskji ambjentali, soċjali u ta’ governanza (ĠU L 324, 19.12.2022, p. 1, ELI: http://data.europa.eu/eli/reg_impl/2022/2453/oj) 

- Mudell 3: Portafoll bankarju – Indikaturi tar-riskju potenzjali ta’ tranżizzjoni tat-tibdil fil-klima: metriki tal-allinjament. 

39 Din l-informazzjoni hija allinjata mal-Artikolu 2(1) tar-Regolament (UE) 2021/1119 tal-Parlament Ewropew u tal-Kunsill 

tat-30 ta’ Ġunju 2021 li jistabbilixxi l-qafas biex tinkiseb in-newtralità klimatika u li jemenda r-Regolamenti (KE) Nru 

http://data.europa.eu/eli/reg/2013/575/2026-06-26
http://data.europa.eu/eli/reg/2013/575/2026-06-26
http://data.europa.eu/eli/reg_del/2022/2453/oj

tibdil fil-klima, hija għandha tindika jekk hux se tadotta tali pjan 

ta’ tranżizzjoni, u jekk iva, meta. 

Ambjent C4 – Riskji klimatiċi 

Jekk l-impriża tkun identifikat perikli relatati mal-klima u 

avvenimenti ta’ tranżizzjoni relatati mal-klima, li joħolqu riskji 

relatati mal-klima għall-impriża, hija għandha:  

(a) tiddeskrivi fil-qosor dawk il-perikli relatati mal-klima u 

avvenimenti ta’ tranżizzjoni relatati mal-klima; 

(b) tiddivulga kif ivvalutat l-iskopertura u s-sensittività tal-assi, l-

attivitajiet u l-katina tal-valur tagħha għal dawn il-perikli u l-

avvenimenti ta’ tranżizzjoni;  

(c) tiddivulga l-perjodi ta’ żmien ta’ kwalunkwe periklu relatat 

mal-klima u avveniment ta’ tranżizzjoni identifikati; u 

(d) tiddivulga jekk tkunx wettqet azzjonijiet ta’ adattament għat-

tibdil fil-klima għal kwalunkwe periklu relatat mal-klima u 

avveniment ta’ tranżizzjoni.  

L-impriża tista’ tiddivulga l-effetti negattivi potenzjali tar-riskji 

klimatiċi li jistgħu jaffettwaw il-prestazzjoni finanzjarja jew l-

operazzjonijiet kummerċjali tagħha fuq perjodu ta’ żmien qasir, 

medju jew twil, filwaqt li tindika jekk tivvalutax ir-riskji bħala 

għoljin, medji, jew baxxi. 

Parametru 

referenzjarju40  

Pilastru 3 tal-EBA41 

 

 
401/2009 u (UE) 2018/1999 (“il-Liġi Ewropea dwar il-Klima”) (ĠU L 243, 9.7.2021, p. 1, 

ELI: http://data.europa.eu/eli/reg/2021/1119/oj), u mal-Artikolu 2 tar-Regolament Delegat tal-Kummissjoni (UE) 2020/1818. 

40 Ir-Regolament Delegat tal-Kummissjoni (UE) 2020/1816, l-Anness II: Il-fatturi ambjentali li għandhom jitqiesu mill-assi 

sottostanti tal-parametru referenzjarju. 

41 Pilastru 3 tal-EBA: ITS - Mudell 5: Portafoll mhux tan-negozjar - Riskju fiżiku tat-tibdil fil-klima: Skoperturi soġġetti għal 

riskju fiżiku; u Pilastru 3 tal-EBA: ITS - Mudell 2: Portafoll bankarju - Indikaturi tar-riskju potenzjali ta’ tranżizzjoni tat-tibdil 

fil-klima: Self kollateralizzat minn proprjetà immobbli – Effiċjenza enerġetika tal-kollateral. 

http://data.europa.eu/eli/reg/2021/1119/oj

Soċjali C6 – Informazzjoni addizzjonali dwar il-forza tax-xogħol 

proprja – Politiki u proċessi tad-drittijiet tal-bniedem 

L-impriża għandha tiddivulga tweġiba għall-mistoqsijiet li ġejjin: 

(a) L-impriża għandha kodiċi ta’ kondotta jew politika dwar id-

drittijiet tal-bniedem għall-forza tax-xogħol proprja? 

(IVA/LE)  

(b) Jekk iva, din tkopri: 

i. it-tħaddim tat-tfal (IVA/LE); 

ii. ix-xogħol furzat (IVA/LE); 

iii. it-traffikar tal-bnedmin (IVA/LE); 

iv. id-diskriminazzjoni (IVA/LE); 

v. il-prevenzjoni tal-aċċidenti (IVA/LE); jew 

vi. oħrajn? (IVA/LE – jekk iva, speċifika). 

L-impriża għandha mekkaniżmu għall-indirizzar tal-ilmenti għall-

forza tax-xogħol proprja? (IVA/LE) 

Parametru 

referenzjarju42 

 

SFDR43  

Soċjali C7 – Inċidenti marbuta mad-drittijiet tal-bniedem  

L-impriża għandha tiddivulga tweġiba għall-mistoqsijiet li ġejjin: 

(a) L-impriża għandha inċidenti kkonfermati fil-forza tax-xogħol 

proprja relatati ma’: 

i. it-tħaddim tat-tfal (IVA/LE); 

ii. ix-xogħol furzat (IVA/LE); 

iii. it-traffikar tal-bnedmin (IVA/LE); 

iv. id-diskriminazzjoni (IVA/LE); jew 

v. oħrajn? (IVA/LE – jekk iva, speċifika). 

(b) Jekk iva, l-impriża tista’ tiddeskrivi l-azzjonijiet li ttieħdu biex 

jiġu indirizzati l-inċidenti deskritti hawn fuq. 

(c) L-impriża hija konxja minn xi inċident ikkonfermat li kien 

jinvolvi lill-ħaddiema fil-katina tal-valur, lill-komunitajiet 

affettwati, lill-konsumaturi u lill-utenti finali identifikati fil-

perjodu ta’ rapportar? Jekk iva, speċifika. 

SFDR44  

 
42 Din l-informazzjoni tappoġġa l-ħtiġijiet tal-amministraturi tal-parametri referenzjarji li jiddivulgaw il-fatturi tal-ESG 

soġġetti għar-Regolament Delegat (UE) 2020/1816 kif stabbiliti mill-indikatur “L-esponiment tal-portafoll tal-parametru 

referenzjarju għall-kumpaniji mingħajr politiki ta’ diliġenza dovuta dwar kwistjonijiet indirizzati mill-Konvenzjonijiet 

fundamentali tal-Organizzazzjoni Internazzjonali tax-Xogħol minn 1 sa 8” fit-taqsimiet 1 u 2 tal-Anness II ta’ dak ir-

Regolament Delegat. 

43 Din l-informazzjoni tappoġġa l-ħtiġijiet ta’ informazzjoni tal-parteċipanti fis-suq finanzjarju soġġetti għar-Regolament (UE) 

2019/2088 minħabba li hija derivata minn indikatur obbligatorju relatat mal-impatti negattivi prinċipali kif stabbilit mill-

indikatur #11 fit-Tabella 1 tal-Anness I (“Sehem tal-investimenti f’kumpaniji li fihom isir investiment mingħajr politiki għall-

monitoraġġ tal-konformità mal-prinċipji tal-UNGC jew il-Linji Gwida tal-OECD għall-Intrapriżi Multinazzjonali jew 

mekkaniżmi ta’ lmentar/għat-trattament tal-ilmenti biex jiġi indirizzat il-ksur tal-prinċipji tal-UNGC jew il-Linji Gwida tal-

OECD għall-Intrapriżi Multinazzjonali”) u l-indikatur #5 fit-Tabella 3 tal-Anness I (“Sehem tal-investimenti f’kumpaniji li 

fihom isir investiment mingħajr ebda mekkaniżmu ta’ lmentar/għat-trattament tal-ilmenti relatat ma’ kwistjonijiet tal-

impjegati”) u l-indikatur #9 fit-Tabella 3 tal-Anness I (“Sehem ta’ investimenti f’entitajiet mingħajr politika dwar id-drittijiet 

tal-bniedem”) tar-Regolament Delegat tal-Kummissjoni (UE) 2022/1288 fir-rigward tar-regoli ta’ divulgazzjoni dwar l-

investiment sostenibbli. 

44 Din l-informazzjoni tappoġġa l-ħtiġijiet ta’ informazzjoni tal-parteċipanti fis-suq finanzjarju soġġetti għar-Regolament (UE) 

2019/2088 minħabba li hija dderivata minn indikatur obbligatorju u addizzjonali relatat mal-impatti negattivi prinċipali kif 

stabbilit mill-indikatur #10 fit-Tabella 1 tal-Anness I u mill-indikatur #14 fit-Tabella 3 tal-Anness I tar-Regolament Delegat 

Parametru 

referenzjarju45 

 

Governanza C8 – Dħul minn ċerti attivitajiet  

Jekk l-impriża tkun attiva f’wieħed jew aktar mis-setturi li ġejjin, 

hija għandha tiddivulga d-dħul relatat derivat minn attivitajiet fl-

oqsma ta’:  

(a) l-industrija tal-armi pprojbiti (mini kontra l-persunal, 

munizzjonijiet dispersivi, armi kimiċi jew armi bijoloġiċi);  

 

SFDR46 

Parametru 

referenzjarju47 

 

 
(b) il-kultivazzjoni u l-produzzjoni tat-tabakk48; 

Pilastru 3 tal-EBA49 

Parametru 

referenzjarju50 

 
tal-Kummissjoni (UE) 2022/1288 fir-rigward tar-regoli ta’ divulgazzjoni dwar l-investimenti sostenibbli (“Ksur tal-prinċipji 

tal-UNGC u l-Linji Gwida tal-OECD għall-Intrapriżi Multinazzjonali” u “Għadd ta’ każijiet identifikati ta’ kwistjonijiet u 

inċidenti severi tad-drittijiet tal-bniedem”). 

45 Din l-informazzjoni tappoġġa l-ħtiġijiet ta’ informazzjoni tal-amministraturi tal-parametri referenzjarji biex jiddivulgaw il-

fatturi tal-ESG soġġetti għar-Regolament Delegat (UE) 2020/1816 kif stabbilit mill-indikatur “L-għadd ta’ komponenti tal-

parametru referenzjarju soġġetti għall-ksur soċjali (l-għadd assolut u l-għadd relattiv diviżi bil-komponenti tal-parametru 

referenzjarju), kif imsemmi fi trattati u konvenzjonijiet internazzjonali, fil-prinċipji tan-Nazzjonijiet Uniti u, fejn applikabbli, 

fid-dritt nazzjonali” fit-Taqsima 1 u 2 tal-Anness II. 

46 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 minħabba li hija derivata minn indikatur addizzjonali relatat mal-impatti avversi prinċipali kif stabbilit mill-

indikatur #14 fit-Tabella 1 tal-Anness I tar-Regolament Delegat tal-Kummissjoni (UE) 2022/1288, u hija konsistenti mar-

Regolament Delegat tal-Kummissjoni (UE) 2025/1775. 

47 Ir-Regolament Delegat tal-Kummissjoni (UE) 2020/1818, l-Artikolu 12(1): “L-amministraturi tal-Parametri Referenzjarji 

tal-UE allinjati mal-Ftehim ta’ Pariġi għandhom jeskludu l-kumpaniji kollha li ġejjin minn dawn il-parametri referenzjarji: il-

kumpaniji involuti f’kull attività relatata ma’ armi pprojbiti;” u r-Regolament Delegat (UE) 2020/1816 Anness II, Taqsima 1, 

2 u 5: Il-perċentwal medju ponderat tal-komponenti tal-parametru referenzjarju fis-settur tal-armi kontroversjali.” 

48 Din l-informazzjoni tappoġġa l-ħtiġijiet tal-amministraturi tal-parametri referenzjarji li jiddivulgaw il-fatturi tal-ESG 

soġġetti għar-Regolament (UE) 2020/1818 kif stabbiliti fil-paragrafu b) tal-Artikolu 12.1. 

49 Pilastru 3 tal-EBA: Mudell 1: Portafoll mhux tan-negozjar - Riskju ta’ tranżizzjoni tat-tibdil fil-klima: Kumpaniji fil-

manifattura ta’ prodotti tat-tabakk esklużi mill-Parametri Referenzjarji tal-UE allinjati mal-Ftehim ta’ Pariġi f’konformità mal-

punt (b) tal-Artikolu 12(1) u f’konformità mal-Artikolu 12(2) tar-Regolament Delegat tal-Kummissjoni (UE) 2020/1818. 

50 Din l-informazzjoni tappoġġa l-ħtiġijiet tal-amministraturi tal-parametri referenzjarji li jiddivulgaw il-fatturi tal-ESG 

soġġetti għar-Regolament Delegat tal-Kummissjoni (UE) 2020/1818 kif stabbiliti fl-Artikolu 12(1)(b) ta’ dak ir-Regolament 

(c)  is-settur tal-fjuwils fossili (faħam, żejt u gass), inkluża 

diżaggregazzjoni tad-dħul derivat mill-faħam, miż-żejt u mill-

gass51; 

SFDR52  

Pilastru 3 tal-EBA53 

Parametru 

referenzjarju54 

(d) il-produzzjoni tas-sustanzi kimiċi55, jiġifieri jekk l-attivitajiet 

tagħha jaqgħux taħt id-Diviżjoni 20.2 tal-Anness I tar-

Regolament (KE) Nru 1893/2006.  

SFDR56 

Pilastru 3 tal-EBA57 

Governanza C9 – Proporzjon tad-diversità bejn il-ġeneri fil-korp ta’ 

governanza 

Jekk l-impriża jkollha korp ta’ governanza fis-seħħ, l-impriża 

għandha tiddivulga l-proporzjon relatat tad-diversità bejn il-

ġeneri. 

SFDR58 Parametru 

referenzjarju59 

 

 

 
u fir-Regolament Delegat (UE) 2020/1816, l-Anness II, it-Taqsima 5: “Il-perċentwal medju ponderat tal-komponenti tal-

parametru referenzjarju fis-settur tat-tabakk.” 

51 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 minħabba li hija derivata minn indikatur addizzjonali relatat mal-impatti avversi prinċipali kif stabbilit mill-

indikatur #4 fit-Tabella 1 tal-Anness I tar-Regolament Delegat tal-Kummissjoni (UE) 2022/1288 fir-rigward tar-regoli ta’ 

divulgazzjoni dwar investimenti sostenibbli (“Esponiment għal kumpaniji attivi fis-settur tal-karburanti fossili”). 

52 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 minħabba li hija derivata minn indikatur addizzjonali relatat mal-impatti avversi prinċipali kif stabbilit mill-

indikatur #4 fit-Tabella 1 tal-Anness I tar-Regolament Delegat tal-Kummissjoni (UE) 2022/1288 fir-rigward tar-regoli ta’ 

divulgazzjoni dwar investimenti sostenibbli (“Esponiment għal kumpaniji attivi fis-settur tal-karburanti fossili”). 

53 Pilastru 3 tal-EBA: Mudell 1: Portafoll mhux tan-negozjar - Riskju ta’ tranżizzjoni tat-tibdil fil-klima: Kumpaniji fl-

estrazzjoni mill-minjieri u l-barrieri esklużi mill-Parametri Referenzjarji tal-UE allinjati mal-Ftehim ta’ Pariġi f’konformità 

mal-Artikolu 12(1)(d) sa (g) u f’konformità mal-Artikolu 12(2) tar-Regolament Delegat tal-Kummissjoni (UE) 2020/1818. 

54 Ir-Regolament Delegat tal-Kummissjoni (UE) 2020/1818, l-Artikolu 12(1). 

55 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 minħabba li hija derivata minn indikatur addizzjonali relatat mal-impatti avversi prinċipali kif stabbilit mill-

indikatur #9 fit-Tabella 2 tal-Anness I tar-Regolament Delegat tal-Kummissjoni (UE) 2022/1288 fir-rigward tar-regoli ta’ 

divulgazzjoni dwar investimenti sostenibbli (“Investimenti f’kumpaniji li jipproduċu s-sustanzi kimiċi”). 

56 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 tal-Parlament Ewropew u tal-Kunsill minħabba li hija derivata minn indikatur addizzjonali relatat mal-impatti 

avversi prinċipali kif stabbilit mill-indikatur #9 fit-Tabella 2 tal-Anness I tar-Regolament Delegat tal-Kummissjoni (UE) 

2022/1288 fir-rigward tar-regoli ta’ divulgazzjoni dwar investimenti sostenibbli (“Investimenti f’kumpaniji li jipproduċu s-

sustanzi kimiċi”). 

57 Pilastru 3 tal-EBA: Mudell 1: Portafoll mhux tan-negozjar - Riskju ta’ tranżizzjoni tat-tibdil fil-klima: Kumpaniji fl-

estrazzjoni mill-minjieri u l-barrieri esklużi mill-Parametri Referenzjarji tal-UE allinjati mal-Ftehim ta’ Pariġi f’konformità 

mal-Artikolu 12(1)(d) sa (g) u mal-Artikolu 12(2) tar-Regolament Delegat tal-Kummissjoni (UE) 2020/1818. 

58 Din l-informazzjoni tappoġġa l-ħtiġijiet ta’ informazzjoni tal-parteċipanti fis-swieq finanzjarji soġġetti għar-Regolament 

(UE) 2019/2088 minħabba li hija derivata minn indikatur addizzjonali relatat mal-impatti avversi prinċipali kif stabbilit mill-

indikatur #13 fit-Tabella 1 tal-Anness I tar-Regolament Delegat tal-Kummissjoni (UE) 2022/1288 tas-6 ta’ April 2022 li 

jissupplimenta r-Regolament (UE) 2019/2088 tal-Parlament Ewropew u tal-Kunsill fir-rigward tar-regoli ta’ divulgazzjoni 

dwar l-investimenti sostenibbli (“Diversità tal-ġeneru fil-bordijiet”). 

59 Din l-informazzjoni tappoġġa l-ħtiġijiet ta’ informazzjoni tal-amministraturi tal-parametri referenzjarji biex jiddivulgaw il-

fatturi tal-ESG soġġetti għar-Regolament Delegat tal-Kummissjoni (UE) 2020/1816 kif stabbilit bl-indikatur “Il-proporzjon 

medju ponderat bejn il-membri nisa u rġiel tal-bordijiet” fit-taqsimiet 1 u 2 tal-Anness II ta’ dak ir-Regolament Delegat. 

ANNESS II 

Lista ta’ divulgazzjonijiet koperti mil-limitu massimu tal-katina tal-valur 

Dan l-Anness jipprovdi ħarsa ġenerali lejn id-divulgazzjonijiet koperti mil-limitu massimu tal-katina tal-valur 

għal impriżi b’10 impjegati jew inqas u għal impriżi b’aktar minn 10 impjegati. 

Numru 

DR 

Referenza Suġġett/punt ta’ data Limitu 

massimu tal-

katina tal-

valur għal 

impriżi b’10 

impjegati 

jew inqas 

Limitu 

massimu tal-

katina tal-

valur għal 

impriżi 

b’aktar 

minn 10 

impjegati  

Modulu Bażiku 

B1 Para 27, 

punt (a), 

subpunti (i) 

u (ii) 

Opzjoni tal-modulu magħżula (bażiku u/jew 

komprensiv) 

X X 

B1 Para 27, il-

punt (c) 

Għażla tal-bażi ta’ rapportar (individwali jew 

konsolidata) 

X X 

B1 Para 27, 

punt (e), 

subpunti 

minn (i) sa 

(vii) 

Informazzjoni ġenerali tal-impriża X X 

B3 Para 32, l-

ewwel 

sentenza 

Konsum totali tal-enerġija f’MWh  X 

B3 Para 33 Emissjonijiet ta’ gassijiet serra (GHG) gross assoluti 

stmati 

 X 

B6 Para 36 Estrazzjoni totali ta’ ilma  X 

B7 Para 38, l-

ewwel 

sentenza 

Applikazzjoni tal-prinċipji tal-ekonomija ċirkolari  X 

B7 Para 39, il-

punt (a) 

Piż totali tal-iskart iġġenerat, b’diżaggregazzjoni bejn l-

iskart perikoluż u dak mhux perikoluż 

 X 

B7 Para 39, il-

punt (b) 

Proporzjon ta’ skart iddevjat għar-riċiklaġġ jew għall-użu 

mill-ġdid 

 X 

B8 Para 40, il-

punt (a) 

Għadd ta’ impjegati (f’għadd ta’ impjegati jew 

ekwivalenti ta’ ingaġġ full-time) għal kull tip ta’ kuntratt 

ta’ impjieg 

X X 

B8 Para 40, il-

punt (b) 

Għadd ta’ impjegati (f’għadd ta’ impjegati jew 

ekwivalenti ta’ ingaġġ full-time) għal kull ġeneru 

X X 

B9 Para 41, il-

punt (a) 

Numru u rata ta’ aċċidenti relatati max-xogħol li jistgħu 

jiġu rreġistrati 

X X 

B10 Para 42, il-

punt (a) 

Jekk l-impjegati jirċevux paga li hija ugwali jew ogħla 

mill-paga minima applikabbli għall-pajjiż li qed 

tirrapporta dwaru 

X X 

B10 Para 42, il-

punt (c) 

Perċentwal tal-impjegati koperti minn ftehimiet ta’ 

negozjar kollettiv 

X X 

B10 Para 42, il-

punt (d) 

Għadd medju ta’ sigħat ta’ taħriġ fis-sena għal kull 

impjegat 

X X 

Modulu Komprensiv 

C1 Para 46, il-

punt (a) 

Deskrizzjoni ta’ gruppi sinifikanti ta’ prodotti u/jew 

servizzi offruti 

 X 

C1 Para 46, il-

punt (b) 

Deskrizzjoni tas-suq/swieq sinifikanti li topera fih/fihom 

l-impriża 

 X 

C1 Para 46, il-

punt (c) 

Deskrizzjoni tar-relazzjonijiet kummerċjali ewlenin  X 

C5 Para 58 Rata tad-dawran tal-impjegati  X 

C6 Para 61, il-

punt (a) 

Kodiċi ta’ kondotta jew politika dwar id-drittijiet tal-

bniedem 

 X 

C6 Para 61, il-

punt (c) 

Mekkaniżmu ta’ ġestjoni tal-ilmenti  X 

C7 Para 62, 

punt (a), 

subpunti 

minn (i) sa 

(v) 

Inċidenti kkonfermati fil-forza tax-xogħol proprja tagħha  X 

C7 Para 62, il-

punt (c), l-

ewwel 

sentenza 

Inċidenti kkonfermati li kienu jinvolvu lill-ħaddiema fil-

katina tal-valur, lill-komunitajiet affettwati, lill-

konsumaturi u lill-utenti finali 

 X 

